
KULIULULWA KA MATA

 Ni itumezi, hahulu. Ki manzibwana, balikani. Ki litohonolo
fa kuba mo busihu cwana, ku mi keyala hape ka Libizo la

Mulena luna yomunde Jesu Kreste. Mi kamita ki litohonolo ku
kopana ni sicaba sa Mulimu, kai ni kai, ni kubulela ka Libizo
lelituna lani, Jesu.
2 Kaniti na itumela kwa pina yeo muzwale waluna aopezi.
Yani, ki iliñwi ya lipina ze ni lata hahulu. Mwa lizazi leo haba
lika kueza Jesu kuba fela mupolofita, kamba muuna yomunde,
kambamuluti, sani luli sitisa Bumulimu bwa Hae, seo Nali sona.
Mi Ni lumela kuli Nali cwalo…
3 Nekusina Ya swana ni Yena, fa lifasi, hakuna kuba cwalo.
Na li Emanuele. Nali yena Alfa, Omega; wa makalelo ni wa
mafelelezo; Yena ya na liteni, ya liteni, ni ya sa taha; yenaMubisi
ni Mwana wa Davida; Naleli ya Kakusasana. Ku Yena ne kupila
Bumulimu. Ku Yena nekuna ni Mulimu.
4 “Mulimu nali ku Mwana Hae, ku Kreste, inza kutisana lipilu
ni lifasi ku Yena.” Jesu naize, “Ha ki Na ya eza misebezi, kono
ki Ndate Ya pila ku Na. Ndate ni Na lu nto iliñwi,” Mulimu ya i
ponahalize, mwa nama. Ha ki sinulo kwa bunde ni yeo ya lilato
la Mulimu ku luna, Na ka ipatulula Iliyena ni kutaha fafasi ku
to pila mwa nama ya butu, fa kuli kube sibi ni matuku a zwa
mwa lusika lwa batu, ni ku lu liulula kukutela ku Ndate. Zeo ki
zende, nji cwani? Luli lwa itumela ka zona.
5 Cwale, maabani busihu, Ni sepa Ni ka kupa swalelo. Na…
Billy na ni fumani, kapili nyana, maabani busihu, kakuli neli
mufuta wa…Na fokola. Kono mikopano yani, ona temuho
yani, mi hakuna ya ka ziba kuli seo ki sikamañi, konji haiba
ki…Muna ni kutaha ku zona, kuli muzibe, mwabona. Hakuna
mukwa wa kulika ku li tatulula ka ona. Hakuna nihaiba—
nihaiba mukwa o mukona kueza ka ona. Ki kutwisiso fela yeo—
yeo hakuna ya ziba ka yona, konji fela bani baba ka fita ku yona.
Se si ezahala kwa lusika lwa batu, se si ezahala ku mutu, si tisa
bupilo luli ku yena!
6 Kihande, mupila mwa mafasi amabeli. U mwa lifasi mo, mi
u mwa lifasi mo, ha uli ni mutu usili fela, mwendi myaha ye
mashumi aketalizoho kwa mulaho; mi wakona kuba ni mutu
yomuñwi, myaha kuzwa kacenu, ya kutaha; mi ibo wa lemuha
kuli uyemi fa katala fa, mi usweli kubulela nto yeñwi yene
ezahalile myaha yemiñata, ñata kwa mulaho; mwendi ki lisunda
kwamulaho, likweli za kwamulaho; naha yeñwi, sibaka sesiñwi,
kamba sesiñwi. Mi kipeto ulika ku ipuluka uyemi hander, ku seo,
ni kunahana kuli; ni ka ku bulelela, ki nto yeipitezi luli. Kono

Mulena u lu fuyozi hahulu fahule, mwahali mwani, mi lutabile
luli, ni kusepa kuliMulimuuka amuhela kanyamwamukopano.
7 Cwale,mwa—mwa lisebelezo busihu bwa kacenu,Na hupula,
ha lu sali fela sicaba nyana, hamoho; mikopano yaluna i
zibahalisizwe fela mwahali mo, mi ki kwa sicaba sa mwa sibaka.
Mi lu si ka kena kale mwa kalulo yetuna ya mikopano, Ne ni
sweli kunahana, kacenu, kuli Ni ka lika kuba ni tuto ya mufuta
wa kale, kuzwa mwa Bibele, kwa sicaba; kuli nako yetuna haika
taha, haiba Mulimu uka lu lumela zona, kona kuli lu ka kona ku
li utwisisa hande.
8 Kasamulaho wa zeo kaufela, foliso ya Bumulimu ki—ki bulo
fela kwa kashuto, kuli uswale tapi, sina ha mu ziba. Fela ki kuli
zani…Tapi iswala kwa bulo mi kipeto i swaseha kwa kashuto.
Kacwalo mayemo aluna luli…Mayemo aluna ki se, kuli, mioyo
i winezi ku Jesu Kreste.
9 Haiba Mulimu uku folisize busihu boo, wakona kukula hape
u si ka shwa kale. Wa kona ku kula hape, mwa silimo kuzwa
cwale, kamba myaha yemibeli kuzwa cwale; wa kona kukula
mwa sunda kuzwa cwale, kamba lizazi kuzwa cwale. Ha ni zibi.
Kono kuna ni nto iliñwi ya niti, mu ka siya lifasi le, leliñwi la
mazazi aa, kakuli se ki sika fela se si comekilwe kwateni.
10 Kono moyo wani u sa taha mwa kutwano ni Moya o Kenile
mi u pepilwe sinca, una ni Bupilo Bobusafeli. Hakuna taba ka se
si ezahala fa, hamuna kushwa. Jesu naize, “Ya utwa Manzwi a
Ka, mi alumela ku Ya Ni lumile, una ni,” yeo ki tensi ya cwale,
“Bupilo bo busafeli, habuna kutahamwa katulo; kono bu zwile,”
tensi yakale, “bu zwile mwa lifu kukena mwa Bupilo.” Seo si ka
eza luna ba Methodist kaufela ni kukala kuhuwa, (nji cwani?)
yeo ki niti, ku nahana cwalo, kuli Mulimu uezize cwalo. Cwale,
leo ha ki linzwi laka; leo ki la Hae,Muhalalehi Joani 5:24.
11 Muhalalehi Joani 6, Jesu naize, “Ya ca nama ya Ka, ni kunwa
Mali a Ka, una ni Bupilo bobusafeli; mi Ni ka mu zusa ka lizazi
la mafelelezo.” Yeo ki niti. “Ya ca nama ya Ka, ni kunwa mali a
Ka, una ni,” yeo ki tensi ya cwale, “Bupilo bobusafeli.” Cwale, ye
“kamita,” ha izweleli fela mwa ancafazo iliñwi kuya ku yeñwi,
kono ki kukena mwa Kuyakuile.
12 Mi cwale, ku mina babañwi bakutazi babainzi bukaufi, ka
kuziba kuli “Bupilo bobusafeli” bu zwelela kwa linzwi leliswana
le li talusa kuli “Bupilo bwaMulimu.” Linzwi la kuli Zoe, linzwi
la Sigerike, le litalusa kuli “Bupilo bwaMulimu Tota.”
13 Mi, lubamwanamushimani kambawamusizanawaMulimu,
ya pepilwe ki Mulimu, ni siemba sa Bupilo bwa Mulimu ku luna.
Ne lu si ke lwa shwa sina Mulimu ha na si ka shwa, haiba ne ku
likile. Kacwalo, luna ni Bupilo bobusafeli; mi lu ka zuha mwa
lizazi la mafelelezo. Ki nto yende yeo? Seo sikona kueza kuli ba
Baptist, ba Methodist, ba swalane mwa mazoho ni kuhuwa. Nji
cwani? Luli ku cwalo. Yeo ki niti.

14 Yeo ki nto yende ka za bulapeli bwa mufuta wa kale. Li eza
fela kuli mutu kaufela aine hamoho ni ku latana. Luli kucwalo.
Li zwisa lifapahano kaufela, li bupa libupiwa zenca. Si ka eza
wa—wa suti yende ni koti, ni ya tinile obolosi, kuli baswalane
mwamazoho mane ku kumbatelana ni kubulela kuli, “Muzwale,
u zuha cwani?” Yeo ki niti. Luli uka eza cwalo. Si ka tisa kuli ya
apezi ndelesi ya siliki, ni yomuñwi ya calico, kuli ba kumbatelane
ni kubulela kuli, “Kezeli, Na ku lata.” Kona mo si na ni kuezeza
cwalo. Kaniti sa eza, si ka zwisa fela ze shutani kaufela. “Bafumi
kamba babotana, batamiwa kamba baba lukuluhile, kaufela
luna lu balibañwi ku Kreste Jesu.”
15 La Sunda, kwa tabernakele, yeo Ni bona kuli kuna ni
sikwata kaufela sa batu ba mwa tabernakele babainzi mo,
neluna ni—neluna ni—ni tuto ya sikolo sa la Sunda, “puluso ka
mali.” Mi Na talelela hahulu ku zona, kufitela Ni ikutwa kuli Ni
sa li mwambyumbyulu kokuñwi, kaza:KuliululwaKaMali.
16 Mi busihu boo, kasamulaho wa lubasi lwa zwa mi lwa taha
kwanu kapili, ku to teeleza sebelezo ya lipina, ni zeñwi cwalo, Ne
nili mwa muzuzu. Mi kubonahala kuli…Na kala kubala mwa
Mañolo, mi Na fumana nto yeñwi. Na hupula kuli, “Kihande,
haiba Mulena alata, Ni ka ambola fa taba yeo fa nako nyana
busihu bwa kacenu.”
17 Kwani ki,Kuliululwa Ka Mali, la Sunda. Cwale, busihu boo,
Ni ka bulela fa Kuliululwa Ka Mata. Mi kamuso busihu Ni ka
ambola faPuluso KaKutalelela, (haibaMulimu alata, fo ki kuli),
MwaTabo.Mwamali, mwamata, ni mwa tabo; puluso!
18 Ni kuhoha se hande…Cwale, batu babañata, ka bunde,
baituti baba itutile ba ziba mwa ku punyeleza ni kufa sinulo
ya mufuta wo, mwendi, ku se, kamba sani, kamba ku cimbeka
zeñwi. Kono, na, Ni alimuñwi wa bakutazi ba mufuta wa kale
baba…Nto fela ye Ni ziba kueza, ku ba ya kolwa kuli Ni
bulela niti luli, mane, ki ku ya kwa miluti. Hane Ni ka kala
kuya kwa limota, ni liseli kwa neku le, Ne ni ka bulela, ka
mo ne Ni bonahalela; kamba Ne ni kaba folofolo ya mahutu
amane, kamba—kamba nyunywani, kamba kaufela seo sikona
kuba asona, haibaNibonamufutawamuluti oNi bonahalisa.
19 Cwale, Testamente ya Kale neli muluti wa Testamente ye
Nca. Neli za buhata. Inge kweli, kwa lizazi; lizazi le li monyeha
fa kweli, li monyehela liseli fa lifasi. Mi Ni lata fela Testamente
ya Kale! Itezi fela linguli ona cwalo, kamba, mo likona kubela.
Cwale, kupetahala…
20 Mwa Genese, fani Mulimu hana ezize li—li lizazi, pili, kweli
yetatama, kweli yani ni lizazi liyemela Kreste ni Keleke. Inge
fela lizazi mo li pazulela mwa mata a lona ni kanya; mi ha li ya
fafasi, li monyeha liseli la lona kwa kweli, mwa lififi, kufa liseli
fa lifasi fo lizazi ha se li likezi. Jesu, haNa ile, A kenamwaKanya
ni ku monyehela Liseli la Hae mwa Keleke; kufa, Keleke, Liseli

la Evangeli kufitela A kuta, oh, mawi, mi kipeto ba ka nyalana.
Zeo likaba hande. Ikaba Liseli li liliñwi lelituna la kweli mi…
“Ngunyana ki liseli la yona.” Ne ba sa tokwi lizazi ni lelikana,
mwa Munzi.

21 Cwale ka mubonelo wamakalelo, ha lu kuteleñi mwa Exoda.
MiNi sepa kuli hamuna ku katala ka kuambolamwaExoda.

22 Nako yeñwi, mwa keleke yaka mwabuse bwa nuka, Ne ni
kutalize, Na lumela, mwendi silimo ni likweli ze silezi, ku Jobo,
busihu ni busihu. Ne ba ka kuta; Ne ni ka nga fela siemba nyana
sa Jobo, ni, kuzwelapili, ne lu ka si fezamwaBibele.

23 Liñolo kaufela la lumelelana hamoho. Hakuna twaniso mwa
Linzwi la Mulimu. Batili, sha. Kalulo ifi kaufela, ye petehile!
Buka fela inosi yekile ya ñolwa fateni ye tozizwe sina cwalo,
yekona handende…Liñozwi ki bañoli babañata, mi mianda
anda ya lilimo mwahala bona; mi yeñwi ni yeñwi ya zona, ka
kubulela kwa Moya o Kenile, itamahani hamoho. Leo kona
libaka, fa libuka zeñwi ze kaufela, za bo Makabe ni lika zeñwi,
ha li zamaeleli ni Se, kacwalo ha Ni li amuheli. Le ki Linzwi la
Mulimu, ku na.

24 Mi musali yomuñwi a ni ñolela liñolo mi ali…Ne ni kutaza;
Jobo fa libunda lamufuse. Musali ali, “Muzwale Branham, ubile,
ni Jobo fa libunda lamufuse fa nako yetelele, nji ha u boni cwalo?
Na bile kwani mwendi ka lisunda ze silezi.” Ali, “Kiñi, u ka mu
zwisa fa libunda la mufuse?”

25 Kihande, se Nili, “Moya o Kenile ha u luma fela Manzwi
kuzwa mwani, Ni sepa Ni ka tuhela fela kubulela cwalo.” Kono
haibile fela Na ni tundamena kuambola ni yena fa libunda la
mufuse, kihande, Na ina fela ni lona; mimioyo ya piliswa.

26 Kacwalo, sina mubuleli, ataha kwa munzi. Na kutalize,
busihu bobuñwi, na kutalize ka za kubaka. Busihu bo butatama,
na kutalize ka za kubaka. Busihu bo butatama, na kutalize ka za
kubaka. Kasamulaho wa masihu amane kamba a ketalizoho, ba
sikwata sa madikoni ba mu katana mi bali, “Muzwale, kikuli ha
u kutazi sika sisili kwanda kubaka?”

27 Ali, “Oh, eehe. Kaufela bona ba bake, pili, mi Ni ka kutaza fa
nto yeñwi.” Kacwalo wo ki—ki mulelo omunde. Bona, ufi ni ufi,
baka, kona kuli lwakona kukutaza fa nto isili. Ku lukile.

28 Ka kukutela hanyinyani kwapili cwale, ku bani, kamba
sihulu bani bene ba si yo kwa Tabernakele kakusasana la Sunda.
Lu bata kukutela mwa kauhanyo ya 12. Kono muhupulo wa luna
busihu boo ki mwa kauhanyo ya 14, kukalela fa timana ya 13 ya
Exoda. Cwale, ne lu siyezi fa timana ya 10, la Sunda kakusasana,
ya “puluso ka mali.” Buñata bwamina kaufela mwa ziba likande
leo, Na ziba.



KULIULULWA KA MATA 5

29 Cwale lu ziba kuli lwakona kuapula matali a Buka ye,
ni kuapula makepe aa. Kono kuna ni fela Alimuñwi Yakona
kuapula Buka, yoo ki Jesu Kreste.
30 Joani na boni Buka. Ne i swailwe. “Mi a lila kakuli nekusina
mutu mwa Lihalimu yana kona ku I kwalula, nekusina mutu
mwa lifasi, nekusina mutu mwatasa lifasi. Kono nekuna ni
Ngunyana ye tabilwe haisamba lifasi litomwa, ataha anga Buka
mwa lizoho la bulyo la Ya inzi fa Lubona, ni ku kwalulamaswayo
ni—ni kuapula Buka, ku mamulula maswayo a yona. Mi Na
swanela, kakuli Na bulailwe kuzwa kwamutomowa lifasi.”
31 Ha lu amboleñi ku Yena, busihu boo, ni ku Mu kupa kuli alu
kwalulele Zona cwale.
32 Cwale, mufuta, wa lilato la Ndate, lu taha kuWena, lu bulela
za Hao, pili, ka Libizo la Jesu. Lwa lapela cwale, kuli, hanze lu
yemi fa, lu beilwemwatasi a situwa se, busihu cwana, ko kusweli
kufuka mañungwa ani katata kwande, i nela ka kupikuluha ni
kufuka, lu itumela hahulu kuba ni ndu ya Mulimu kuli itahe.
Mi lu itumela kuli kuna ni tawala, masabelo; No ize, “Libizo la
Mulena ki tawala yetiile; ya lukile umatela ku lona mi ufumana
buiketo.” Lu tabile hahulu kuli lu ziba Libizo la Mulena, mi lu
tile ku Lona.
33 Cwale lu lapela kuli U kwalule Linzwi le ku luna, busihu
boo, Ndate. Mi Moya o Kenile utahe mi ukene mwa Linzwi.
Kenya mwa mupato milomo ya mutanga ya shebile yo, ni lipilu
za baba ka teeleza, bana ba Hao. Mi cwale Moya o Kenile unge
fela Manzwi a Mulimu ni ku A beya mwa pilu ifi ni ifi, ko A
tokwahala fela. Lu fuyole cwale. Ncaafaza minahano yaluna,
busihu boo, mwa Moya wa Hao. Amuhela kanya mwa sebelezo.
Pilisa baba latehile. Folisa bakuli. Tisa Hae mwa tumelo ye wile,
Mulena. Mi lu ka Kufa milumbeko, kakuli lu kupa ka Libizo la
Hao, la Mwana Hao ya latwa, Jesu. Amen.
34 Cwale muapule fa timana ya 10 mwa kauhanyo ya 12 ya
Exoda. Ne lusweli kubala, “puluso ka mali,” kuli mane Mulimu
na lukisize ngunyana kuli ibulaiwe mwa ndu ni ndu, mo ne ku
lukela kubela nekusina sene si siyezi mwateni.
35 Likatulo ne se li wile, mi katulo ya mafelelezo cwale ne se
isutelela kuwa. Mulimu na ka taleleza Linzwi la Hae, kuya ka
litaku za lona. Mi ona likatulo zani kaufela kwa mulaho kwani
neli sisupo se si petehile, kamba mufuta o petehile, wa likatulo
ze lukela kuwa cwale.
36 Mi haiba mu ka lemuha, katulo isika wa kale. Cwale
bakutazi bakona ku sa lumelelana ni na ka se, ili se si lukile.
Kono katulo isika kala kale kunatamwaEgepita,Mulimu a luma
Isilaele kuya kwa Gosheni. Nebali mwa Gosheni, mi nekusina
koto yene ba wela fahalimu. Mufuta o petehile wa Keleke ye ne
ezahala, mwa nyandiso, mwabona. Ku lukile.

37 Mi cwale fa koto ya mafelelezo yene wiselize lifasi fani,
kamba kunata Egepita, neli lifu. Mina babali ba Bibele kaufela
mo, mwa ziba lituto za mina za sikolo sa la Sunda ni zeñwi
cwalo, mungile se, mwendi, linako zeñata. Kono, lifu neli sila
sa mafelelezo sene si natile Egepita.
38 Mi sila sa mafelelezo se si ka nata keleke cwale ki lifu,
kubulela kamoya. Bani baba si ke ku latelela Kreste, mwa—mwa
kolobezo ya Moya o Kenile, ba ka omelela ka moya ni kushwa;
likeleke, mwakona ku libona cwale. Kasamulaho wa buñata,
ñata ni babuleli ba fitile mwa naha, mi, ibo, keleke i cwalo, zeo
ki kuli, kubulela ka keleke ya za naha, iya iba yemaswe ni kufita
ka nako kaufela. Ma membala ba yona bapila fela ka nzila yeba
bata, kueza sika kaufela se ba bata kueza, ibo, baipiza kuli ki
Bakreste, ni kubulela kuli ba lukile.
39 Kuba Mukreste, kutalusa kuba “Kreste cwalo.” Zamaya
hakuna sibaka so tabela kuba sona haiba Kreste wa taha.
Kubulela kuli ha mu tabeli kubuela zeo nako ya taha Kreste.
Kueza sika so sa tabeli kueza nako ya taha Kreste. U si ke wa
nahana sika so si ke watabela kunahana nako ya taha Kreste.
Buluka mubonelo wa hao olukile, pilu ya hao i libe fela fa
Kalvari. Amen. “Mu zamaye mwa Liseli, sina Yena hali mwa
Liseli, mi luna ni kutwano ku yomuñwi ni yomuñwi, ni Mali a
Jesu Kreste, Mwana Mulimu, alu kenisa kwa kusaluka kaufela.”
Bao ki baMethodist, ba Baptist, ni luna kaufela, hamoho, li lueza
kuba balibañwi ku Yena.
40 Cwale, ya mafelelezo, nto ya mafelelezo neli lifu. Mi mane
lifu lani li si ka taha kale, nekuna ni swalelo yene ezelizwe lifu
lani, kuli kaufela baba lakaza kusaba kwateni.
41 Mi nekuna ni swalelo yene ezizwe kusikaba kale sinyeho
yapili, ya lifasi la muunda. Mulimu nana ni mukutazi wa kuluka,
Nuwe, mi akutaza myaha ye mwanda ni mashumi amabeli, kuli
sicaba sitahe mwa areka. Mi bani bene ba hanile kuya ka kulata,
nekusina sika sene si siyezi kwanda katulo.
42 Mi, kacenu, mutu ya hana kuzamaya mwa Liseli la Kreste, u
hatikezi sishemo, kona kuli hakuna ze siyezi kwanda katulo. Ku
felile. Kuna ni fela tukelo ni nzohoto kwa neku la nzohoto, kona
fela komukona kuya.Mimupange buiketelo bwamina.
43 Cwale, lwa bona, bu—bu busihu bobutuna bu si ka taha
kale, kuli Isilaele na laezwi. Mi lungile kale zeo, ka kubulaya
ngunyana.
44 Mulimu nasweli kutisa keleke ya Hae mwa mututo, ku itisa
kuzwa mwa Egepita, kukena mwa naha ya sepiso. Na lata
cwalo. Ne baya kwa buse, ku yo luwa naha. Mulimu na ba
file naha, kono niteñi ne i potolohilwe ki miyaho yemituna, mi
makwakwa. Mi mamota a potolohile Jeriko, makoloi na kona
kumatisa mishobo ku ipotoloha. Mi munahane fela ka zeo, ibo,

Mulimu ali, “Ni ku file zona. Ki za hao.” Kono nebana ni ku li
kenisa, ku li kenisa.
45 Mi sani kona sa ezize Mulimu kacenu. U file mañi ni mañi
wa mina, ya U bata, kolobezo ya Moya o Kenile. Kono mu lukela
kukena mwateni, mu Li swale, ku felile; mulwanele lifapahano,
mimupazulemamota, ni kukalisa kukenamwani ni ku Inga.
46 Mu li, “Bo mulisana ba bulezi kuli, ‘Ha ki za luna kacenu.’”
Mu zamaya fela kufitelela cwalo. “Boma bali, ‘Ni ka ku matisa
mwa lapa.’” Zamaya u fiteleza zeo. “Muuna hae ali, ‘Ni ka ku
siya.’” Zwelapili cwalo kwamulaho nyana. Ku felile. Una ni kuya
ku yo I luwa! Ku felile.
47 Foliso ya Bumulimu ki ya mañi ni mañi wa mina. Mañi ni
mañi wa mina yaliteni mo busihu cwana, ni kansa, butuku bwa
pilu, seo kaufela sili sona,Mulimu ufile sepiso.Mi ki ya hao, kono
una ni kuya ku yo ikungela ona.
48 Cwale mu li, “Kihande, Ha ni ikutwi fela hande.” Zeo halina
za kueza ni zona. Sepiso ki ya hao. Mulimu u ku file yona. U ye
fela mi u bulaye Mafilisita, kuzwa neku le kuya ku leliñwi. Ni
kunga Mahivi kaufela ni—ni Maamori, ku ba bulaya fela. Kena
mwahali, uyo inga.Mulimu ali, “Ki ya hao. Zamaya uyo inga.”
49 Kono Na si ka bulela kuli, “Cwale, Ni ka kena mwahali, ni
fitise kwanu, ni ku kuyahamileneñi yeminde, ni kumi inisa mwa
mukwakwa o bunolo.” Ha ezangi cwalo.
50 U mifa zona, mi muna ni sa kueza. Ki yomunde hahulu
kuli amife naha, ali Uka mi tusa ni kuba ni mina. Zamaya, u
i kungele yona!
51 Mi haiba wa kula, busihu boo, sihole, sibofu, shushu,
simumu, kaufela so li sona; zamaya, u siinge. Mulimu na bulezi
kuli ki sa hao. Ki kabelo ya hao.Mulimu u ku file yona.
52 Na ba bulelezi kuli Na ka bafa naha yani. Aluma Lingeloi
fapila bona, ku to tokomela nzila, ku batisa mwa sibaka mo
ne siinezi.
53 Mutalime matwela bani hane ba ya. Se kutaha baba lishumi
ba bona kwa mulaho, bali, “Oh, halukoni kueza cwalo. Ha ku
konahali. Kiñi, lu ba sayansi, mi lu talimile taba yateni. Ha ku
konahali ka sayansi. Ha lukoni kueza cwalo.”
54 Kono nekuna ni balikani bababeli, alimuñwi wa bona ya
bizwa Joshua, mi yomuñwi na bizwa Kalebu. Ne ba sa libeleli
siemba sa sayansi mo ne siinezi. Ne ba talimela ku sa na bulezi
Mulimu. Ali, “Lwa kona kueza cwalo.” Mi yeo ki niti. Mi ba tisa
bupaki bobuñwi kuli neli naha yende.
55 Ni tabile hahulu ka bupaki boo, (mina bo?) kuli kuna ni Naha
yende fahalimwa luna! Mi lu mwa musipili wa luna, busihu boo.
Haleluya! Ku lukile.

56 Ki ba nebali kwani, cwale, ku si ka ba kale puluso. Mulimu
na bata bana ba Isilaele, kuli ba silelezwe hande, ili kubulaya
ngunyana yee. Ni kubeyamali fa sikwalo, sina cwana, nimusumo
ufi kaufela.
57 Mi ne ba lukela kukena ku yo ca ngunyana ye, siemba sa yona
kaufela; mulemuhe, ngunyana kaufela, isiñi fela siemba sa yona.
Kalulo yateni kaufela ne i lukela kuciwa.
58 Batu babañwi bali, “Ni ka nga fela siemba se, mi Nika—
Nika lumela siemba se.” Kono mu lukela ku Linga kaufela lona,
siemba sa Lona kaufela. Muli, “Oh, Ni lumela kuli Na holofalezi
bumaswe bwa luna, kono, ‘kamiupa yaHae,’ Ha ni zibi ka Zona.”
LwaLi bata kaufela lona. Kalulo yateni kaufela ki ku ca; kaufela
Lona. Zeñwi za Lona libatola, kono luna ni ku Li ca, nihakuli
cwalo. Mulimu na bulezi cwalo.
59 Mulemuhe timana ya 10 cwale.

Mi hamuna ku—hamuna kusiya siemba sa
yona kuisa…kakusasana; ni ze siyezi…kufitela
kakusasana…li ka tuka ka mulilo.

60 Mi, cwale, hakuna ni yomukana wa yona ya lukela kusiyala;
lika kaufela. Cwale, Na ize, “Ha mu li ca, musike mwa li ca,
kamba ku hatikelwa, kono mu lukela ku li ca ku li tatehela.” Mi
Na lata cwalo.
61 Batu balika kuca Linzwi la Mulimu, mi ba Li nga sina mo ne
Li oma; ku Li shetumuna, ni ku Li kwelaka mati, ni lika zeñwi
kaufela. Ali, “Oh, Hani koni fela ku Li nga. Hani koni ku Li
yemela.” Ha li si ka apeha kale hahulu. Ku felile.
62 Ki hali, “Mu li apese ka mulilo.” Mulilo u yemela Moya o
Kenile. Mu amuhele Mulimu mwa pilu ya mina, pili, mi Li ka mi
tatehela Lona. Yeo ki niti. Ku I tateha, hande, ku iluka lizwai, mi
kona Ikona ku utwahala hande.
63 Cwale, haukoni kuyema sina cwana, fande, uli, “Oh, Na, Ha
ni zibi kamba Ki za ka, kamba nee. Zeo ikona kuba mazazi
afelile.” Munge fela Moya o Kenile, pili, mi mutalime seo foliso
ya Bumulimu italusa ku mina he.
64 Mutalime bulapeli bo bu utwahalela kwa pili seo butalusa
ku mina cwale, ha muna ni Moya o Kenile mo wa ku tatehela
Ngunyana hanze I taha. Amen. Yeo ki niti. ApehaNgunyana, pili.
Mi muna ni kuba ni Mulilo kuli mu Li apese ka ona. Lina ni ku
hamuliwa. Oh, mawi, foo kona fo Li bezi zende. Ku I kuhumusa,
ya cisa fela kaufela…
65 Ne ni yemi kwanu, ha ki kale hahulu, ka za mishini ye
shengununa, mi Na lemuha mo ne uciseza mulilo wani, mi se
i tatehiwa fela ni kutatehiwa ni kutatehiwa. Mi sina hane iya
i cisa cwalo, ni—ni masila a lisipi, kwa gauda, kaufela za taha
fahalimu, mi se ba li yamununamwateni. Mi ne ba cisa mulilo ka
kuicisa nyana mwa mishini ye shengunukile. Mi cwale ha i kala

kubila luli, ne ba nganga lika ze shutana mwateni, sina pyrite ni
zeñwi, kuzwa kuyona.
66 Zapili ze ne zwa neli masila, masila ni sileze. Zetatama ze
ne taha fahalimu neli sina sipi ye ketuhile cwalo, oh, nto yeñwi
ye si yo hande; zeñwi neli za silivera yetezi, ni lika ze kaufela,
za taha fahalimu, ni ku li yamununa mwateni. Za ya kwatasio,
kapili cwalo, mi nto ya mafelelezo ye ne ba zwisize neli pyrite.
Yani kii gauda ya sikuba.
67 Mwa ziba kuli kuna ni lika zeñata hahulumwabatu babalika
ku angabazwa yomuñwi ni yomuñwi kanti u Mukreste, kamba
kueza sina cwalo, niteñi. Mwabona? Kono mutuhele fela Moya
o Kenile u zwelepili ku kasha lika kaufela, kunga—kunga gauda
ya likuba kaufela kuzwa kumina, hape.
68 Gauda ya likuba, batu babañata bayanga kwa Wiko mi ba
fumana babañwi ba zona, mi ba nahana kuli, oh, ba ni tabile ka
gauda. Ya benya hande kufita gauda mo i ezeza. Kono ki gauda
ya likuba, haina butokwa ku yona.
69 Mi cwale ba apeha zani, mi ba li tula fela, ni kuzwelapili ku li
tatehela ni ku li tatehela, kufitela iba gauda ye ketile, ya biliswa
kufita fa handeleti pesenti ya kuba gauda.
70 Mi cwalo kona Mulimu mwa ezezanga mwa Keleke ya Hae,
ku sulula Moya o Kenile ku Yona, ni kutateha mwatasi mwani
kufitela A nepela fafasi bulifasi kaufela, ni kushutana, ni buitati,
ni lika ze kaufela, kufitela A i kasheza fela ku mutu ufi kaufela
ya ka taha ku Yena. Amen.
71 Cwale, he, mwakona ku ica. Ki womuhupulo omunde fa, fa—
fa timana ya 11.

Mi mu ka ca ni bona; ni…(muteeleze ku se)…munze
muitamile mwa liteka,…(Na lata cwalo)…makatulo
kwa mahutu a mina,…mulamu mwa lizoho la hao; mi
u ka ca ka putako; ki paseka ya MULENA.

72 Na lata cwalo. Hamunze mu ca, mu itukise kuya. Yeo
kona taba.
73 Ha lu apuleni mwa Maefese, mwendi mwa kauhanyo ya 6 ya
Maefese, ni kutalima mwahali mo sa na bulezi Paulusi ka za ku
lukisa Keleke; kauhanyo ya 6 ya Maefese, kukalela fa timana ya
14 ya kauhanyo ya 6.

Kifohe muyeme, munzemuitamilemwa liteka zamina
ka niti,…muna ni kuapala fa sifuba sa kuluka;
…mahutu a mina muapale ni buitukiso bwa evangeli

ya kozo;
Mi fahalimwa lika kaufela, mulwale tebe ya tumelo,

yeo mu ka kona kutima…masho a tuka aya maswe.
Hape muapale kuwani ya busole ili ku piliswa, ni

lilumo la Moya, lona linzwi la Mulimu:

74 Mwabona Paulusi u tinisa muuna wa ndwa, kuli aye
kwa ndwa.
75 Mulimu, kwa simuluho, ka ku lamulela Isilaele, Na ize,
“Cwale mu lukela ku itukiseza kucaula. Ha u taha mwatasi a
mali, ulukela kuapalamakatulo a hao. U itamilemwa liteka. Nga
mulamuwa haomwa lizohomi u itukise pizo.”Na lata cwalo.
76 Mutu cwale, ha taha ku Kreste, uba ni makatulo a hae a
Evangeli, kuli akutaze Evangeli; kuwani ya kupiliswa fa; siapalo
sa fa sifuba sa kuluka; lukanda lwa haemwa teka. Kuna ni…
77 Hañata, mwa masole ba kale, hane ba tinanga zani kamba
ze swasa za ndwa, neba na ni lukanda lo lutuna. Ne ba li beile
hamoho, inge liswalelezi mwa liteka, ona litebe zee, kuli ba
itibele kwa masho a sila. Ha ki tuto ni yeo ku luna. Mi cwale za—
za mwa teka ha likala kufokola, ku weyuka, tebe, ne ba kakatezi
fa lukanda lwa bona, ku ba nanula ka kutiya hape.
78 Ha ki siswaniso kwa kupetahala ni seo, kacenu, ha mu kala
ku ikutwa inge kuli mwa ikalelwa, kamba diabulosi uli, “Ha
ki tuso.” Kufita fafasi ni kutama ka kutiya lukanda ka kutiya
nyana; kuhoha nyana mukwale kutiisa mwa lizoho, ni kuya
kwapili. Na lata cwalo, ni itukiselize kucaula.
79 Mutu kaufela na zamayamwatasamali ani, busihu bwani, na
laelwa kuina ona mwani, isiñi kuzwela kwande kufitela litaelo
litaha, kuli liatamanyi.
80 Mi mutu kaufela ya pepilwe ka Moya wa Mulimu, utaha ku
Kreste, una ni Bupilo bobusafeli; u apale tebe ya hae, siapalo sa
hae sa fa sifuba, inza yemi inza itukisize, ni ku haniswa kuya
konji taelo yecaula.
81 Oh, kana ha ki nto yende nji? Kana ha mu si ka taba kuli
muna ni zona kaufela, busihu boo, minamasole?
82 Neni banga ni muopelisi wa lipina kwa tabernakele, pina
yaluna neli:

Ndwa ikalile, O masole ba Sikreste,
Pata ni pata mwa pono ye tiile,
Ni lilwaniso ze benya, mibala ye fata,
Baba lukile ni baba maswe ba beelelizwe
kacenu;

Ndwa ikalile, kono musike mwa katala,
Ube ya taiile mi mwa mata a Hae uswale
katata;

Haiba Mulimu ki wa luna, ndembela ya Hae
fahalimwa luna,

Lu ka opela pina ya victor kwa mafelelezo.
83 Buñata bwa balumeli ba kale bani baile kwa libita. Kono
leliñwi la mazazi aa, mwa lifasi lelinca, ha ba taha mwa Naha ya
sepiso, ndembela ya sifapahano i ka ba fahalimwa luna, mi lu ka
opela pina ya victor. Ha lu ta yo ina kwaMulalelo wa Sinawenga

busihu bwani, fa tafule, yona tafule yetuna yani, mwendi
butelele bo bulikana limaili ze mwanda, ni balumeli baba tapile
mwa Mali babainzi mwani. Ni bata kuya ni shetumuka fa tafule
ni kuswalana mwa mazoho ni mañi ni mañi wa bona, amen, inge
ni huwa fela. Mu bata ku ni utwa ha ni huwa?Mulibelele kufitela
Ni fita kwani; muni talime. Ha ni yomutuna,mane, ka se.

Kono, mulemuhe, ka kutaha kwa liatamanyi cwale. Mu
itukise. Lwa ya.
84 Ki se siswaniso se si tomolisa pilu, lu si ka fita kale fa tuto
yaluna, ifumanehamwa timana ya 38 foo. Muteeleze.

Mi sicaba se si kopani kopani sa ya ni mutapi wa
sona…

85 Fani kona Isilaele fone iezelize mafosisa. Za buipiteli ne li
ezahalile. Sicaba se si sika baka kale ne si latelezi bakeñisa
lika za buipiteli, mafelelezo sa ba kenya mwa butata. Mi
kushetumuka cwalo, lu ka lemuha fa, mwendi mwa timana
ya 42 ni timana ya 43. Mulena abulela ku Mushe, abulela,
kuli, “Hakuna usili konji bani bene bali sitabelo…bene ba
cile sitabelo,” nitaluse, “kono bani bene ba keni mwa mupato.
Hakuna baenyi, hakuna babali kwande, hakuna ya lukela ku
iamuhela konji baba keni mwamupato.”
86 Mi ha ki maswabisa ni ao elunani kacenu, mwa lizazi le,
balikani baba lateha; kuli kanti, mwa keleke, mañi ni mañi yali
wa keleke ha ca mulalelo. Mi ao ki mafosisa. Ki bao fela baba
liuluzwi, ki bona fela baba swanela.
87 Isaya na bulezi mi ali, “Litafule za Mulena li ka tala fela
mataza.” Ali, “Ki mañi ye Ni ka luta Tuto? Baba kwiswa kwa
mazwele.” Ali, “Mulao fahalimwa mulao; mubamba fahalimwa
mubamba; fa hanyinyani, ni fani hanyinyani.” “Mi mu kumalele
zende.” Mulimu wa bulela, ka kuziba kuli lizazi le lupila ku
lona, kuli keleke ikaba ka buino bwa litaba za naha, kufitela ba
tuhelela lika kaufela, sicaba, kutaha mwateni; haibile fela bana
ni libizo la bona mwa buka ya keleke, nebali ma membala, ne ba
ca mulalelo.
88 Mi Bibele ibulezi kuli, “Ya ca ni ku nwa, ya sa swaneli, una
ni mulatu wamubili ni Mali a Mulena.”

Muñoli Joani, kauhanyo ya 13, Jesu wa bulela.
89 Makorinte Babubeli kauhanyo ya 11, Paulusi naize, myaha
kasamulaho, kuli, “Ya ca ni kunwa se, isi ka swanelo, ukaba
ni mulatu wa mubili ni Mali a Mulena. Mutu ni mutu aitekule
kihona,” ki hali, “asika nga kale.” Ni bulela Mañolo. Yeo ki niti.
“Ya ca ni kunwa, isi ka swanelo, u icela ni inwela katulo, asa
lemuhi mubili wa Mulena. Mi kabakaleo babañata ba kula mi
ba fokola mwahala mina, mi babañata ba se ba lobezi.” Mubone
kuli muyemi hande ni Mulimu.

90 Ki se fa mwa muluti, kuli, hakuna ni yomukana kwanda
kukena mwa mupato! Hakuna taba kamba nali ya likute cwani,
kamba na tusize cwani kwa keleke ya Majuda; nana ni kuba wa
likañi, nana ni kubamulumeli wa niti ya kenimwamupato, asika
ca kale mulalelo, kamba kuca paseka. Oh, butelele bwa musipili
o lu keluhile kacenu!
91 Cwale ha lu yeni kapili, kanti. Mi Mulimu uba tisize busihu
boo. Lu apula cwalemwa timana ya 13 ya kauhanyo ya 14.
92 Mulimu na ba file Siita sa Mulilo kuli si zamaye fapila bona.
Ni sepa kuli nebana ni siswaniso fa, busihu boo. Mi Ni bulela ka
likute. Kuya kamubonelo waka o sepahala, halunze luli momwa
sikwata se busihu bo, Ni lumela kuli Sani si inzi ni luna busihu
bo. Ona Siita sa Mulilo se si swana sene si zamaisize bana ba
Isilaele, si ya fapila luna, si eza lisupo zeswana ni ze komokisa.
Mi muluti ufi kaufela mo, kamba muituti wa Bibele, uziba kuli
Lingeloi lene li latelela Isilaele ni ku ba zamaisa mwa naha ya
sepiso, neli Lingeloi la Bulikani, yeneli yena JesuKreste.
93 Mi, kacenu, “Jesu Kreste wa swana maabani, kacenu, ni
kuyakuile” ki kulatelela sikwata se ili se mubata kubiza kuli
bapikuluhi babakenile, haiba mwa bata. Ku lukile. Kuzwelapili
cwalo, kuzwa kwa tulo kuya kwa kanya!KulumbweMulimu!
94 Mwa linaha zani, mwa mazazi ani, ne ba kendilwe ni
kutoiwa, ni kuhaniwa ki linaha, ni kubiza lika kaufela.
95 Kona mo kuinezi ni kacenu, ni mulumeli wa niti. Mina, mwa
likeleke za mina, mwa ziba, ha munga mayemo a Kreste ni
kubulela ka Niti, keleke kaufela ibulela kuli, “Amu mutalime! U
latehezwi ki ngana ya hae. U lyangani.”Mwabona?
96 Musike mwa iseza ngana ku zeo. Amu zwelepili. Kaufela
mina mu itukisize cwale. Mi Mali a zamaya fapila mina; Moya
o Kenile u mi zamaisa. Muzwelepili fela ku zamaya. Musike
mwa iseza ngana ku za mi bulelela mutu. Mutalime kulibana ni
Kalvari, ni kuya kwapili. Ki mufuta omunde!
97 Cwale, ne ba zwile, mwahali, mi baba…Mi cwale
mulemuhe, mali puluso ya ba lamulela kuzwa mwa Egepita,
cwale neba na ni kuba ni sesiñwi cwale kuli ba muise mwa naha
yani. Cwale ba bata fela kuli batateke. Ne ba zwezi kwande, mi
ba kena mwa mupato, ba taha mwatasi a mali, ni kukena mwa
musipili. Cwale ne ba fitile fa nto yeñwi. Nebaya cwalo kwani,
ka kuziba kuli ne ba zwile kwa lifu kukena mwa bupilo; ne ba
ziba kuli nebana ni Bupilo Bobusafeli.
98 Kono ki ba fa, ba taha cwale, mi matata akala kunanuha. Ki
yo mpi ya Faro ya taha, wa ba matisa, kuli ba ise. Butata bwa
ba kenela.
99 Muteeleze! “Mulimu ki masabelo a luna ni mata a luna, ki
tuso ye liteñi mwa nako ya butata.” Oh, Ni sepa mwa bona

se. Mwabona? Ki se fa. Ziba…Kono, kuteeleza, timana ya
13 cwale.

Mi Mushe ali kwa sicaba, Mu si sabi,…
100 Na lata cwalo. Kasamulaho Jesu amano zuha kwa bafu,
Manzwi a Hae na tundamezi, “Musikemwa saba.”
101 Kona se sili butata ni Keleke kacenu, ki kusaba kuli u ka
eza palelwa. Ukona kupalelwa cwani ha uli ku Kreste? Haukoni
kupalelwa. Una ni Bupilo bobusafeli. Madimona kaufela mwa
lihele hakoni ku mi nyanganyisa. Muna ni Bupilo bobusafeli.
Jesu na bulezi cwalo. Kacwalomusikemwa saba.
102 Mu li, “Kihande, Ni saba kuli Ni ka ba ya fitelezi mwa
tumelo.” Ne ni ka tabela kuba ni kufiteleza kwa tumelo kufita
kuina ni kuzize kusina kueza sika. Na luli ne ni ka eza cwalo.
Mutu ya ka eza sika…
103 Ku bulezwi ka ba ha Ballard kwanu, mutu yomuñwi natile
kuli afumane musebezi kuyena, mi ki hali, “Ñola libizo la hao
fa.” Anga potoloto ya hae, kuli ba nyatele. Ki hali, “Ikai mafosisa
a hao?”

Ali, “Na hani…kupanga mafosisa.”
Ki hali, “Ha ni koni kuitusisawena; hakuna so ka eza.”

104 Yeo ki niti. Hauna kuba ni mafosisa, hauna—hauna kueza
sika. Ha luyeni, muzwale. Aku nanuhe mi lu zamaye. Na lata
Longfellow foo:

U si ke wa ni bulelela, ka lipalo za maswabi,
Bupilo ha ki sesiñwi kwanda tolo ya
mukungulu!

Mi moyo o ozela u shwile,
Ni kuli lika haliyo mo li swanela kubela.

Ali:
Eeni, bupilo ki bwa luli! Mi bupilo ki swalele!
Mi libita ha kona ko lu libile;
Wena u liluli, mi uta kutela kwa liluli,
Na si ka bulela ka za moyo.
Halu yemeñi lusebeze,
Ka lipilu za kuitiisa mwa likañi kaufela.
Mu si ke mwaba bumumu, inge likomu ze sa
buleli!

Kuba muhali!
105 Musike mwa libelela kuli batu ba mi susueze ku Kreste.
Kuyema sina muuna kamba kalibe, mu Mu amuhele, ni kuya
kwapili ka tulo. Amen. Sani kona sa bata Mulimu, masole baba
pazauhile, baba itukisize. Hakulata hamukoni kuba, bukiti bwa
lipaundi ze mwanda ni ze ketalizoho, kono niteñi mwakona
kuba bu fubelu, muzwale, ni kutala mata, haiba mukona fela
kulumeleza Mulimu kuba ni nzila ya Hae. Ni boni muuna yana

nani bukiti bwa lipaundi ze mianda yemibeli, ne ba sinamayemo
a butu ku bona. Yeo ki niti. Ku lukile. Mulemuhe.

…Mushe ali kwa sicaba, Sabo…isiñi, kuyema u
kuzize, ni kubona kupiliswa kwa MULENA,…

106 Zeo ki zende. Ki kuzwelapili fela. Musike mwa saba sika.
Haiba u amuheziKreste kubaMupulusiwa hao, zwelapili cwalo.
107 “Muzwale Branham, Ni bata kolobezo ya Moya o Kenile.”
Muzwelepili fela kuzamaya. Musike mwa saba.
108 Mu li, “Na kula cwale, Muzwale Branham. Hani koni
kuya fahule hahulu.” Musike mwa bilaela. Muzwelepili fela
ku zamaya; mwabona puluso ya Mulena luna! Mu i amuhele.
Muzwelepili fela kuya.
109 “Ku kaba cwani? Dokota na ni hanile.” Cwale, mutangana
yani na ezize zende za na kona kueza, kono Mulimu ha si ka eza
kale zende za Hae. Yeo ki niti.
110 Fa nako nyana fela, mumu teeleze cwale. Ku lukile.

…yeo MULENA, yeo aka mi bonisa kacenu: kwa
Maegepita (bona babuleli, niti ki-…likatazi)…

111 Muli, “Muzwale Branham, kambe Ne ni ka tuhela fela
kuzuba! Kambe Ne ni ka lobala fela fafasi inge ni nwa! Kambe
Ne ni ka tuhela fela ku uzwa kwa ka! Kambe Ne ni ka tuhela
fela kueza se, sani, ni sesiñwi.”Musikemwa katala.Mu ikele fela.
Mulimu uka tokomela ze siyezi za teni.
112 “Kambe Ni ziba kuli Ne ni ka eza cwalo, Muzwale Branham,
Ne ni ka amuhela Kreste ona fa cwale.” Musike mwa bilaela.
Amuzwele pili. Muzwelepili fela. Mu ka bona kupiliswa kwa
Mulena!

…kakuli Maegepita be mu boni mwa lizazi, mu ka
ba bona hape ni kamuta. (Amen. Li ka fela, kasamulaho
nyana.)
MULENA uka mi lwanela, mi mukaba ni…kukuza.
Mi MULENA ali ku Mushe, U ni bulaeleñi? bulela kwa

bana ba Isilaele, kuli ba zamaye kwapili: (Na lata cwalo.)
113 Musike mwa lika kubulela, kuli, “Kihande, Ni ikopanyize
kwa keleke, myaha ye lishumi kwa mulaho, Muzwale Branham.
Ni bile membala yomunde ya sepahala.” Zeo ki zende; Na
itumela ka zona. Kono ha lu zweleñi pili, busihu boo. Mulimu
usweli ku zamaya kwapili. Sicaba kacenu, mo, ba kuta, ba li,
“Kihande, cwale…”
114 Sayansi, myaha ye mwanda ni mashumi aketalizoho kwa
mulaho; nekuna ni sayansi mwa France, yene bulezi kuli, “Haiba
mutu akile aya ka lubilo lo lu sabisa ka limaili ze mashumi
amalalu fa hola, mata a bukiti aka mu nanula kuzwa fafasi,
mi ukabe aile.” Huh! Limaili ze mashumi amalalu fa hola? U
zamaya mwendi ka limaili ze mianda ye sikisitini fa hola cwale.

Ha mu utwangi sayansi ha i swanisisa ku mutu yani. Na lukile
mwa lizazi la hae, kono bapilamwa lizazi lisili. Yeo ki niti.
115 Kono, luna bakutazi, oh, batili. “Foliso ya bumulimu? Cwale
haluboneñi ni bone sa—sa Muhalalehi Moody, Finney, Knox,
Calvin, babañwi ba bona ba bulela ka Zona.” Nebali fela hande
mwa mazazi abona. Kono lusweli kuzwelapili, kuya kwapili.
Luna ni sesiñwi fela.
116 Jesu naize, mwa nguli mwani, ya mucali, fani mucali hana i
lo cala lipeu. Mi babañwi…Sila sa taha ku to cala mufuka mwa
buloto. Ki hali, “Amu li tuhele lihule hamoho.”
117 Kamita musweli kusupa lifasi mo liyela liba bumaswe, kono
mu palelwa kubona butuna bwa Keleke mo isweli kubela, ka
nako yeswana. U zuha, inza yemi mwa simu. Oh, Ki mutapi o
likani, kono, muzwale, Mulimu una ni Yena. Mi Uka koma ka
niti fela sina Kreste mwa na zuhezi kwa bafu. Amen. Keleke ya
Mulimu haina ku palelwa. “Minyako ya lihele haina ku I koma.”
Kubonisa kuli ba ka I lwanisa, kono habakoni kukoma. Keleke
ika koma, ka Mali a Jesu Kreste, ka tulo. Ni ziba hande ka nto
iliñwi ye, kuli Mulimu abe ni Keleke yesina litiba, nyazo, kamba
kunyazahala. Amen. Ni tabile hahulu ka seo.
118 Cwale, “Haiba Ni inzi mwa Keleke yani.” Amen. “Muzwale
Branham, u kena cwani ku Yona, ka liñolo?” Batili. “U kena
cwani ku Ona?” KaKupepwa; kupepwa ku Ona!
119 Ni bile mwa lubasi lwa ba ha Branham, ikaba myaha ye fote-
faifi, lizazi la busilezi la kutaha kwa Lungu, mi ne ba si ka ni
kupa kuli ni ikopanye kwa lubasi lwa bona. Ne ni pepilwe nili
mu Branham. Ni kaba mu Branham kamita.
120 Ne ni pepilwe nili Mukreste, ku Jesu Kreste. Ni kaba
Mukreste, kakuli Mulimu u li tomile cwalo, ka kuketiwa. U
lu bizize, ka sishemo sa Mwana Hae Tota ya latwa. Lwa Mu
amuhela ni kuba ni Bupilo Bobusafeli. “Ka kuswalana mwa
mazoho hañwi”? “Ka bumembala bulibuñwi”? “Ka liñolo li
liliñwi”? “Ka Moya ulimuñwi luna kaufela lu kolobelizwe mwa
Mubili ulimuñwi, JesuKreste,”mi se baba batu baMubuso.
121 Ne ni sweli kunahana kacenu, inge Ni sweli kulapela katata,
kuli le kona lizazi le lu ka yo ikalabela ka lona. Hanina ku yo
ikalabela kwa lusika lo ne luli fapila ka, kamba lusika lo lu ka
ni bata. Kono, mwa Katulo, Ni lukela kuyema ni lusika loo. Mi
se Nili, “Talima fani, siswaniso sa musali fa sisupo, sa bucwala-
kunwa, nto yeñwi, ali na ‘sina bupilo,’ kamba nto yeñwi.” Se nili,
“Eeni, ni wa Bupilo, hape.” Ku lukile. Ki fo he cwale. Se nili, “Ha
ki maswabisa ni ao!”
122 “Ka kukutaza kaufela,” Se nili, “fokuñwi ku bonahalanga
kuli,” Ne ni bulelezi musala ka, se Nili, “fokuñwi ku bonahala
kuli hakuna bunde ni bobukana. Kono Ni lukela kuba linzwi la
temuso, nihakuli cwalo, hakuna taba ka se ba eza batu ka sona.
Ni lukela kukutaza Evangeli, nihakuli cwalo, ni kufa bupaki

kwa zuho ni Mata a Jesu Kreste.” Ha ba Li tobohe, ni kufulalela
mikokoto ya bona; Mulimu uka ba atula kwa Katulo ka zona. Na
ni na ni fela musebezi wa ku kutaza, ni bakutazi babañwi hape,
baba kutaza Evangeli.
123 Cwale, Na Li lata fela. Mulemuhe, “Muye kwapili cwale,” mi
mu ka bona kanya ya Mulimu. Kono, muteeleze, timana ya 16
cwale. Lu bala cwana.

Kono ananula…mwahalimu mulamu,…
124 “Ki mulamu,” wani neli mulamu wa katulo. Cwale, ne si
mulamu wa Mushe. Wani neli mulamu wa Mulimu. Haiba mu ka
lemuha, Mushe, na ngile mulamu wani, a u nanula sina cwana,
linda za taha. A li beya fahalimwa mezi, la fetuha mali. Neli
mulamu wa katulo ya Mulimu. Mi ona mulamu oswana wani…
Mwautwa kana! Ona mulamu oswana wani kona wa na nata fa
licwe;mi lihaha la taha kwa licwe,mimezi a zwamwa licwe.
125 Cwale, licwe lani neli Kreste, mi neli katulo ya Mulimu.
“Zazi le mu ka ca kuyona, lona lizazi leo mu ka shwa.” Na natile
Kreste faKalvari, mi alifa lifu leli butuku lani, la lifu leli butuku.
Hakuna mutu, ya kona kutalusa seo sili sona, kamba hakuna
kuba. Fani Mulimu abeya katulo ya Bumulimu kaufela ku Yena,
ni ku Mu nata kwa makupo, fani kuzwa kwa makupo a Hae
kuzwamezi niMali niMoya, kwa kuliululwa kwa luna.
126 Kamo batu ba Mu swaniseza siswaniso, nako yeñwi, ni lisila
le li Mu potolohile, kamba nto yeñwi, fa sifapahano. Sani ha
si cwalo. Ne ba swanisize Muuna yani, ka bumaswe kaufela,
sika sa butanya sene ba kona; kono Nana ni kuba cwalo. Ki
yani Nali fani, yomutuna hahulu mi ya ishuwile hahulu mwa
lifasi kamukana, yakile aba teni kamba mane ya kaba teni ka
nako kaufela. Mi cwale ni kuswabiswa, mapunu, fa sifapano;
a holofala, anatwa, alota mali; mati a sihotolwa inza tezi kwa
sifateho sa Hae; kuwani ya miutwa kwa toho ya Hae. Kono fani
kona fa Na komezi lifu, lihele, sibi, matuku, ni libita, mi alifa
tifo kaufela luna.
127 Kamita ku bulezwinga kuli, fokuñwi, “Fani kona fa Na
zusize buhazo bwa lifu.” Kwani kona koo Paulusi naize, “O lifu,
bukai buhazo bwa hao?”
128 Ni bulelezwi mwa likalulo zeñata zani, limuka ni lika zeñwi,
lina ni buhazo, mi lina ni buhazo, ka zona. Kono nako yeñwi ya
luma, ya latehisa buhazo bwa yona.
129 Lifu ne li na ni buhazo ku lona, nako yeñwi; kono Kreste, fa
Kalvari, na ngile buhazo kwa lifu. Haleluya! Oh, ha Ni nahana
ka zona! Fani A comola buhazo bwa lifu, ku na ni wena, buhazo
kaufela bwa lifu.
130 Paulusi naize, ha ne ba ka mu puma toho, mwa tolongo
ya Maroma, ki hali, “Lifu, buhazo bwa hao bukai?” Supa kwa
Kalvari, mi fani kona fo ne ku zusizwe buhazo mwa lifu. “Libita,

ikai tulo ya hao?” Ki hali, “Kono tumbo ibe ku Mulimu, ye lufa
tulo kaMulena luna JesuKreste.” Amen. Ku lukile.

…mulamu wa (katulo),mi a u otololela fa…kusupa
fa—fa liwate, mi ya i kaba: mi bana ba Isilaele ba ka ya
fa mubu o omile mwahala liwate.

Mi Na, bona, Ni ka tatafaza lipilu za Maegepita, mi ba
ka ku latelela:miNi ka ni fa likute kuFaro, ni fahalimwa
nyangela ya hae kaufela, ni fahalimwa makoloi, ni
fahalimwa baana ba lipizi.

Mi Maegepita ba ka ziba kuli ki Na MULENA, mi Ni
ipeile likute ku Faro, ni fa makoloi a hae, ni baana ba
hae.

Mi lingeloi la Mulimu,…
131 Muteeleze! Kuswaseha ku hapiwa cwale. “Mi Lingeloi la
Mulimu, lene li zamaile fapilamafulo a Isilaele,”U sa li teni fa.

…lingeloi laMulimu, lene li zamaya kwapili amafulo
a Isilaele, la nanuha ni kukuta kwa mulaho wa bona; mi
siita sa lilu sa zwa fapila pata ya sona, ni kuyema kwa
mulaho wa bona: (kamba, na nanuha fa, ni kuyema kwa
mulaho kwanu; ki kuya mwahala nako ya butata.)

132 Ha ku kala butata ha bu ku bona, matuku kwa maneku
kaufela, butata, Lingeloi la Mulimu la taha, u zamaya mwahala
hao ni matuku, mi uyema fani mwa nzila, u nza ku swabisa kuli
unge Linzwi la Mulimu.
133 Mulimu na file Isilaele sepiso, kuli ne ba ka kena mwa naha.
Neku na ni baba lule, kaniti, ba baana, bene ba taha, ku to ba
kenisa ni ku ba matisa, ni ku ba wiseza fafasi, inge sikwata sa
lifolofolo. KonoLingeloi laMulena, Lene liliteni kuli li baise kwa
naha ya sepiso, a nanuha kuzwamwamafulo ni kuya ku yo yema
mwahala bona ni butata.
134 Haleluya! U sa eza cwalo. U ka eza nzila. Oh, Na Mu lata
fela ka seo, mina bo? U ka lukisa nzila ya mutu ya kula kaufela
yaliteni mo cwale. U lukisize kale nzila, mi U yemi mwahala hao
ni butata.
135 Mi Ni ziba kuli Uteni mo cwale. Mwakona ku ni biza kuli
nifitelezi haibamwa lata; Hanina buikalabelo ka so bulela. Kono
Ni na ni buikalabelo ka se Ni bulela, fapila Mulimu. Kono Yena
Yana zamaisize bana ba Isilaele, haiba Ni u atuzi ka swanelo,
fa Liseli le mubona busihu boo, kamba kubona fateni siswaniso
sani. Ni sepa ba ka li paheka kacenu busihu. Lona Lingeloi
leliswana lani la Mulimu liteni mwa muyaho wo cwale, kueza
ona cwalo fela Jesu za na ezize mwa lizazi lani. Uteni mo ku to
paka. Ona sa Na ezize fela ka nako yani, Yena uteni cwale, mi
ukana aba ya swana kamita. Lingeloi la Mulimu, le li taha ku to
yemamwahala luna nimatuku, kuyemamwahala luna ni lifu.

136 Ki kabakaleo Davida naize, “Eehe, ni ha Ni ka zamaya mwa
mabala a muluti wa lifu, Hanina kusaba bumaswe: kakuli U inzi
ni na.” Luli.
137 Inza yemi fani, Lingeloi la Mulimu laya fapila mafulo a
Isilaele,mi a nanuha, ni kuya ku yo yemamwahala bona ni sila.
138 Mi Lingeloi la Mulimu liyemi, busihu boo, mwahala mutu
kaufela mo ni sila. Na ziba ze Ni ambola. Na ziba, hamunze ni
yemi fa katala fa, fapila sikwata nyana sa batu se busihu boo,
Ni ziba kuli Mulimu u tuluka, kuzwa kwa Kanya, ni kuyema
mwa muyaho wo cwale. Haiba mukona fela ku sikuluhela fa
Linzwi la Mulimu, kubona haiba Ha shimbulukangi fapila mina.
Mutalime.
139 Mi La tahamwahala mafulo ni Maegepita. Wa tahamwahala
mina ni matuku a mina. U yemi mwahala mina ni libi za mina,
ona fa cwale. Kiñi? Lu mwa exoda ya Keleke. Egepita kamita
ne i bizwa lifasi, mi cwale Isilaele ha zwa mwa…Muhupule,
nebali ma membala ba keleke kwani. Kono kasamulaho wa mali
ni swalelo ha se iezizwe, ba to bamupato waMulimu.
140 Mi mupato, kacenu, ki kolobezo ya Moya o Kenile.
“Kaufela,” Setefani ali, “mina kaufela baba sika kena mwa
mupato wa pilu ni lizebe, kiñi ha mu hanyeza Moya o Kenile?
Sina bashemi baminamo ne ba ezelize, ni mina ki momu ezeza.”
Moya o Kenile o keni mwa mupato mwa pilu, unzo pumaka lika
za lifasi. Ne i banga keleke ya ba za kukena ye ne pilanga cwalo,
ye ne ezanga likezo zeo, ni kupila sina yona. Kono, kacenu,
kuswana fela sina babañwi ba lifasi. Ki maswabisa. Lu wiselize
miambeso fafasi.
141 Muuna muhulu Muzwale Spurgeon na bulelanga kuli,
mulikana kawa kalewaMethodist, na opelanga pina kuli:

Lu wiselize miambeso fafasi, lu wiselize
miambeso fafasi,

Lu keshebisize ni sibi.
Lu wiselize miambeso fafasi, lingu li zwile,
Cwale lipuli ne li keni cwani?

142 Kakuli mu wiselize fafasi! Kona cwalo. Mu wiselize mayemo
a kupila kwa Bukreste, kakuli likopano za bakutazi li ndondozi
bakutazi babalikani ni ku ba luma kuya kwa ku keshebisa ka
Niti. Kono Moya o Kenile ubile teñi kamita kuli u nyaze sibi, mi
busihu bo bu yemimwahalamulumeli ni lika za lifasi. Amen.

Mi za taha mwahala mafulo ni Maegepita ni mafulo a
Isilaele; mi neli lilu la lififi ku bona, kono ne limonyeha
liseli busihu ku bona: ili kuli babañwi ne ba sa tahi ku
babañwi busihu kaufela.

143 Mutalime, nto yeswana yene filwe sikwata sa balumeli se,
Liseli, ne li ba foufaza.

144 Ku lukile, amu apale likoki ze sabisa za mina. Ki se sa
taha. Mutalime, mutu kaufela ya hana Liseli uya ka bubofu ni
kuzamaya mwa lififi kakuli ha u amuheli Liseli. Amen. Mulimu
ulumanga bakutazi baba kutaza Evangeli. U luma lisupo ni ze
komokisa mwahala batu, kwa ku Li paka kuba Niti; mi batu ba
Li hana, hakuna ze siyezi kwanda lififi la hao. Mu zamaye mwa
Liseli fo Liseli ha li monyeha, muzwale waka.Mu amuhele Liseli.
Kreste ki yena Liseli. U tile ku to tisa Liseli ku mina. Kono bona
baba hanile Liseli ba amuhezi lififi. Mi muuna kaufela ni musali,
busihu boo, ya hana Liseli, u zamaya mwa lififi, kusina kuziba
kwa ya. U sweli kutantalika hande, ya zibahala ni sicaba, kono
ha ni zibi mwa yemela Fapila Mulimu.
145 Mulemuhe cwalo! Ha ki nto kwa bunde ni yeo fa. Na li
Liseli ku yomuñwi, ni lififi ku yomuñwi. Ma Isilaele, cwale,
kasamulaho Mushe amano lapela, neba ka lobala mwa kozo.
Cwale amutalime.

Mi Mushe a otolola lizoho la hae fa liwate; mi MULENA

aeza kuli liwate likute kwa mulaho ka moya o mata wa
kwa upa ka nako ya busihu, mi aeza liwate kuba naha
ye omile, mi mezi a buba.
Mi bana ba Isilaele ba ya fahalimwa liwate fa mubu o

omile:…
146 Haiba mu ka lemuha, foo bana ba Isilaele, bene ba zwile
mwa lififi ni kuamuhela Liseli, hane ba keni mwa butata, Liseli
la sikuluha. Mi ba lobala busihu kaufela. Mi hane ba sa lobezi,
Mulimu na luma moya, unzo fuka mwa liwate, ku kwaluha nzila
ya kusaba ka yona.
147 Haleluya ku Ngunyana! Ni tabile hahulu kuli Ni talizwe ka
Moya o Kenile, busihu boo. Halunze lu lobezi, ni kunyakalala,
lupumula mwa sepiso ya Mulimu!
148 Mulimu na ba sepisize, kuli babe ni nzila ya kusaba ka
yona. Mi hane ba sweli ku yendamena fa sepiso ye, Mulimu nali
kwatasi kwani, fapila bona, inza kwalula nzila.
149 Muuna kaufela ni musali, busihu boo, ya ka amuhela Jesu
Kreste mwamayemo ao; ona Moya o Kenile, hamunze mu lobezi,
hamunze mu pumula mwa sepiso ya Hae. Mwendi u sihole;
mwendi u sibofu; mwendi ha u utwi; mwendi ha u boni; mwendi
wa kula; butata bwa pilu, kansa, kamba nto yeñwi, kushwa.
Amuhela Liseli, busihu boo, ni ku yendamena ku Lona.
150 Mi moya, unzo taha sina moya omutuna wa liñungwa ka
Lizazi la Pentekota, lu ka ya kulo kwani ni ku mi kwa lulela
nzila, haleluya, kuli mu ka fita mwa musindi wa matuku wani,
kukutela mwa naha ya buiketo hape. Mu ka fita ona mwa naha
yani ye bata, ya sihalihali, ye wile ni kusheba, bulapeli bo bu
ipitezi; kwa kutazwa kwaMoya o Kenile, tabo, kunyakalala, pilu
yetezi tabo.

151 Mulimu ubonisa mata a Hae, mi na bonisa ona cwalo. Mu ni
swalele, Ni sweli kuhuwa hahulu. Kubonisa puluso ka mata. Na
bonisize mali kwamulaho kwani, fa nto iliñwi. Na bonisize mata
a Hae fa, ka Mali a Hae, ka puluso. Abonisa mata a Hae kuli a
sabe lifu, ka mali. A bonisa mata a Hae kuli aeze nzila ya kusaba
ka yona, ka puluso ya mata.
152 Mi, kacenu, mina baba amuhezi, amen, mina baba amuhezi
Mali a Jesu Kreste, kuli ami kenise kwa sibi, mata a Moya o
Kenile ateni mo ku mi etelela kwa kolobezo ya Moya o Kenile.
Mata a Mulimu ateni fa kuli aku fetule kuzwa kwa butuku
kutaha mwa buiketo. Mulimu, inza sweli ku zamaya cwalo,
mwa mututo wa Keleke ya Hae! Utaha mwa palisa yetuna, koo
Mulimu uka kubukanya, kasamulaho nyana, peu ya Hae. Ki
bunde, ka kuzwa mwa lififi, kutaha mwa Liseli le li makaza!
Mo lu latela sani! Mo Ni latela! Seo sitalusa sikamañi kwa moyo
waka, busihu boo! Balikani, mina…
153 Ne ni sweli kuambola ni muuna kacenu, ya na ni katani fela
inge Ni sa zwile. Mi ki hali, “Ni bile ni lika kubulelela batu.” Ali,
“Ni cincize hahulu, Billy, kuzwa ha no sa li mwanana.” Ali, “No
tahanga ku to ni bulelela, mwa sibaka saka sa musebezi, kuli
Ni lukela kuba ya lukile ni Mulimu, Ni lukela kuba ya lukile ni
Mulimu.” Mi ali, “Ni ku sehile. Kono,” ali, “Billy, lika li cincize
cwale.” Ali, “Na ziba cwale zo bulela.”

Na hupula kuli, “KulumbweMulimu!”
154 Ki hali, “Ni lika kubulelela babañwi ka zona,” mi ali, “ba
ka cinca tuto ni kukala kubulela fa pampili ye sehisa kamba
nto yeñwi. Oh, ha ki na. Mucaha ya tatama yo fa lilulu, wa
kona kushwa. Ki yena ya tatama. Mwendi nombolo ya hae ki
yetatama, kusina kuziba nombolo ya hae kuli ki yetatama.”
Ikona kuba ya hao, busihu boo, mulikani. Ye ikona kuba yona
nako Mulimu ha ku biza.
155 Mulimu, ona Moya o Kenile omutuna, uyemi mo busihu
cwana, mwahala lifu ni Bupilo; ni yemi mo busihu cwana,
mwahala matuku ni buiketo. Na ziba ze Ni bulela. Yeo ki niti.
Ona fa cwale, ona Moya o Kenile o swana o utwa cwale, mutu
kaufela ya pepilwe sinca una ni ku utwa Moya wani mwa
muzuzu. Hamukoni ku ikambusa zona. Haiba muna ni Bupilo ni
bobukana, muziba kuli Bu teñi. Ku lukile.
156 Kuli mane sina magesi, kanti ki…Kanti magesi yetuna ha i
taha kwa sipi yetuna, i kala kushenya ni ku hohoba cwalo, (kiñi?)
ka kusutelela fakaufi. Inge magineti yetuna ye shetumuka,
fahalimu fa, nako yeñwi, fa Hammond, Indiana. Ne ni ba talima
inge baswe kupumana zeñwi, fa bulilo. Ba hoha sipi yetuna
fafasi; mi se kutaha magineti yetuna fafasi. Mi nebana ni ze
ne zwile kwateni kaufela, ba li fiyela fa bulilo. Mi hane i fita
cwalo, mihala yani kaufela yene tamilwe kwa magesi, sipi, ya ya
mwahalimu ni kuya ni magineti, fande. Mi se ba zwisa kwateni

magineti, ba i wiseza mwa mungomo o bizwa cupola, ni ku i
bupa sinca hape. Ne ku na ni zeñata za aluminiamu zepumilwe
kwateni. Na li, “Kiñi ha li si ka nanuha?”

Ki hali, “Ha li swalani hamoho kwamagesi.”
157 Se nili, “Kulumbwe Mulimu.” Se nili, “Kiñi ba hane ba
sikaya, kwatasi kwanu, siemba sa sipi se?”

Ali, “Haiba u lemuhile, li tamelezwi fafasi.”
158 Mi zeo liswana sina batu babañata busihu boo, balikani. U
bile membala wa keleke, kono isiñi kutamahanya ka kolobezo
ya Moya o Kenile. Mi utuhele kuli sesiñwi si ku tamelele fafasi,
shutano yeñwi cwalo, si ku tamelele fafasi.
159 Kono leliñwi la mazazi aa, kuna ni magineti yetuna yetaha
kuzwa kwa Upa, ye bizwa Mwana Mulimu, ye ka zukuza naha
ye. Mi mutu kaufela ya shwile ku Kreste uka zuha ni Yena,
kuya kulo kwani. Mi mibili ya kale ye ika fetulwa ni kuezwa ka
kuswana kwa Hae, kutaha kwa mubili wa Hae o kanya, ko lu
ka pila kamita ni mita, ku lukuluha kwa matuku, ku lukuluha
kwa kusupala, ku lukuluhile kwa lika zeñwi kaufela; mi ni mwa
Kanya ya Mulimu, kupila fa Pila Hae ya fuyozwi kuyakuile.
Amen. Usike wa tuhela kuli seo si ku sabise. Ni ikutwa bulapeli
ona fa cwale. Na lumela luli. Ku lukile.
160 “Kakuli Ni ziba kuli muliululi waka wa pila, mi ka lizazi
la mafelelezo Uka yema mwa lifasi; ni ha likokwani za mubili
lika sinya mubili woo, ibo ku ona mubili waka wo Ni ka bona
Mulimu; ye Ni ka iponela ili na; meeto aka aka aka mubona, mi
isi usili.”
161 Musike mwa nahana kuli Ni lyangani. Ha ni cwalo. Haiba Ni
cwalo, mu ni tuhele fela ona cwalo. Ni tabile hahulu ka nzila ye
kufita mo ne Ni bezi ka nzila yeñwi. Eeni, sha. Mutuhele fela ni
inele ka nzila ye. Oh, luli, “bukuba,” kwa lifasi, kakuli, lika zeo
lifasi libiza kuli bukuba,Mulimu u li biza baba fuyozwi. U lukela
ku “latehelwa ki ngana ya hao,” kwa lifasi le, kakuli (kiñi?) ha u
wa lifasi le.
162 Ha mu ka sila mululwani wa kauhano wani, muba sicaba
sa Mubuso wa Mulimu. Oh, mawi! Ki bunde mañi? Kiñi, so
bile sibupiwa sesinca, (oh, mawi) u cincize kuzwa ku se muli
sona cwale. “Mu bana ba Mulimu cwale. Cwale kana luinzi
hamoho mwa libaka za Mahalimu.” Isiñi, “lu kaba cwalo,” mwa
Mileniamu. Ki luna ba cwale, ona fa cwale lu bana ba Mulimu.
“Ona fa cwale luinzi hamoho mwa libaka za Mahalimu, ku
Kreste Jesu,” isiñi felamwa keleke, “kuKreste Jesu.”
163 Mulena Jesu ya zuhile uteni mo. Uteni mo mwa mata a Hae.
Utenimomwamata aHae a puluso. U tenimo kwamututo. Uteni
mo kutisa membala kaufela wa keleke kukena mwa kutwano ni
Yena. Utenimo kuli atisemueza libi kaufela, hakuna taba kamba

u ya totobezi cwani, Uteni mo kuli atise mata a zuho ya Haemwa
bupilo bwa hao ni ku kueza sibupiwa sesinca.
164 Kwanu, lilimo nyana ze fitile, bulapeli kaufela bwa lifasi ne
bu kopani, Ni lumela kuli neli mwa London, England, kamba
kokuñwi. Ha ni sa hupula hande. Kono, kaufela bona ne ba
ambola kwa likeleke zeshutana, baMohammedan, ni ba Buddha,
ni lika kaufela. Mutu wa mwanana…mutangana yana yemela
keleke ya ba American yaba Holiness, John Whit, Na lumela,
neli libizo la hae. Kacwalo he ha nanuha, nako ya hae ya
kubulela, bulapeli kaufela ne bu yemela mwa kopano yetuna ye,
na bulelezi likande la Kalibe Maccabee, mwa na bezi mwatasi;
na tamelezi kwa Oklahoma, ni kwai mwa mulomo wa hae, inza
sweli kumatisa mota…kamba kumata ka lubilo lo lutuna, inge
asweli kuyamwamikwakwa ni mbasi ya koloi. Nabile ni babulai
babañata hahulu, ni masila cwalo, mane ni ze sa swaneli zeñata,
kufitela, ha ba yo fita fa kuzwisa kwateni mafufa, mane ne ba si
ke bamu beyamazoho, ba saba kuli ne ba ka silafazwa.
165 Mi cwale ha yo lemuha likande li bulelwa ka mukwa
wa lisheha cwalo, kufitela muteelezi kaufela na inezi kwa
mafelelezo a sipula sa hae. Ki hali, “Mitangana, ya bulapeli bwa
lifasi le, kana bulapeli bwa hao buna ni sa na ka kenisa mazoho
a Kalibe Maccabee?” Hakuna ya na bulezi linzwi. A tulela
mwahalimu ni kunata masito a hae hamoho, ni ku kambela
mazoho a hae. Ki hali, “Mali a Jesu Kreste haana fela kutapisa
mazoho a hae, konoAka kenisa pilu ya hae.” Amen. Yeo ki niti.
166 Mali a Jesu Kreste aka nga lihule le li mwatasi hahulu mwa
Louisville, Kentucky, ni kueza kalibe, mutu ya lukile ku yena. Si
ka lwala mulekisi wa makwai kuzwa kwa sibaka sani kafani, mi
aezamutangana yomunde ka yena, nimutangawaMulimu.
167 Balikani baka, ba naha ya Mubuso, balikani baka ba
Kentucky ni Indiana, ni libaka zeñwi! Musike mwa nahana,
busihu boo, seli nako yakuli mu lemuhe Mulena Jesu yoo, foo
nako yamina yamafelelezo isika ngiwa kale?
168 Mi, ha mubona Keleke haikena mwa mututo omutuna woo,
mubone Siita sa Mulilo ha si etelela fapila luna; kuyema, kueza
limakazo ni lisupo. Uteni mo, busihu boo, mwa mata a Hae
kaufela a kuliulula. Uteni mo kuli ato folisa, muezalibi kaufela,
kuli akutise ya wile kaufela. Uteni mo ku to folisa mutu kaufela
ya kula.
169 Ki yena Evangeli yetezi. Mi lu kutaza Evangeli yetezi; lu ca
Ngunyana kaufela. Ku Li nwelisa ka Moya o Kenile, ni kuziba
kuli Ki lico zende, kakuli Moya o Kenile ulu shimbululezi kuli
Ki omunde luli. “Kutatuba mi mubone, Mulena ki yomunde. Li
utwahala sina linonsi mwa licwe.”
170 Mulena luna Jesu fa, mwa lilato la Hae ni mata, mwa
limbuyoti za Hae zetuna ze sepisizwe! Oh, ka Mwa yemela

mwahala keleke ni sibi, busihu boo! Mo A yemela mwahala mina
ni katulo; inza lota mali, ni kulapela!
171 Kwanu ha ki kale hahulu, Ne ni keni mwa sibaka mo mwa
Ohio, ko Ne ni bile kuli ni yo fa fela mulelo waka wa katulo. Ne
ni sweli kucela kwa sibaka sa lico nyana sa Dunkard. Neluna
ni mukopano omutuna. Ne ni na ni kuina limaili zeñata nyana
mwa naha, kwa motela. Ne ni sweli kucela kwa sibaka sa lico sa
Dunkard; batu babande babande, mi la Sunda ba kwala ni kuya
kwa keleke. Ne nina ni kusilela kwabuse, ko ku zibahala, sibaka
sa ma America ku yo ca mulalelo.
172 Ha Ni kena mwa munyako, kuya ka kukomoka kwaka, ne ku
yemimupokola ni lizoho bukaufi ni musizana, inge asweli kuliza
mushini wamiwayawaya. Cwale, kueza njuka kwa haniswamwa
Ohio, mi kwani mupolisa kasibili inge aloba mulao. Mi mwendi,
muuna wa siyemo saka, mwendi na nyezi, ni lubasi kokuñwi; ni
mazoho a hae inza kambekile kalibe yomuñwi ya yemi fani.
173 Na talima kwa mulaho ko kulekiswanga lico, bashimani
babañwi bali kuina kwa mulaho kwani, ba kozwi, mi kalibe wa
mwanana kusina kueza ka buiswalo ni hanyinyani. Na talima,
inge niinzi fafasi, kwa neku laka la silyo kwanu, kwa kandu ka
booth. Mane, Ne ni itukiselize kuina fafasi.
174 Fani ne kuna ni musali muhulu ya na liteni, mwendi wa
lilimo za ma fifite-eiti cwalo, sikisite lilimo za kupepwa, ya
hulile sina boma; ali kuina fani, ni mañonde a mubili kaufela,
tuapalo to tunyinyani fela cwalo. Mi, oh, neli bumaswe. Mi
minwana ya hae ya mahutu ne ipentilwe ka mubala wa pepo,
milomo ya hae ne ipentilwe pepo, neli mubonahalelo o sabisa
ku omukile mwaboa fateni. Mukukulelo wa milili ya hae neli
yemikuswani sina cwalo.Mi nasweli kunwa bucwala.
175 Neku na ni baana bababeli bene bali ni yena, bali kuina fani,
bene ba bonahala kusabisa, macakolwa, mi alimuñwi wa bona
inza lobezi fa lituka za tafule. Mi cwale ha ba zwa mwateni, ni
kuzwela kwa tulimbalimba…
176 Na yema fani. Na hupula kuli, “O Mulimu, U kona ku
liyemela cwani? U kona kutalima cwani ku ze cwalo zeo? Kanti,
nihaiba mwa pilu yaka, mi Ni ya maswe luli sina mo Ni
inezi, ibo, niteni Ni sa kakanya haiba Sarah waka ni Rebekah
yomunyinyani ba ka hulela mwa lusika lo lu cwana lo ni kubona
zani lizwelapili. Mulena, kiñi ha U sa tisi fela kwa lifasi?” Na
hupula kuli, “Kiñi ha U sa ezi fela cwalo, Mulena?”
177 Na ina fafasi fani ni kukala fela kulila. Na bona pono. Na
bona, sina mo ne kuinezi, lifasi inge li pikuluha mwahalimu, mi
kwa yema nambwamutalati fa lifasi. Mi yomuñwi yana ambola
ni na, ali, “Ani kona Mali a Jesu Kreste, kupotoloha lifasi le,
sani si Mu beya kwa ku si sinya. Haiba Mulimu wa kona kubona
sibi, ‘Zazi le mu ka ca kuyona, lona lizazi leo mu ka shwa.’ Mutu
kaufela mwatasa Mali ani mwani, una ni…ki mutu yana ni

tukuluho ya buiketelo, kuli ange keto ya hao. Kono haiba ukile
wa shwa, ni moyowa hao u nzo lila hahulu kwabuse bwa sishemo
sa Mali ani, u atuzwi kale u si ka fita kale mwateni. Hakuna ze
siyezi ku wena.”
178 Mi Na ipona ilina. Ni boni Mulena ka Jesu inza yemi fani,
ni kuwani ya miutwa kwa toho ya Hae, mni mioko inge i buba
fa, ikopani ni mali, ha ne i sweli kutapiswa kwa mulelu wa Hae.
Mi Na bona libi zaka inge litaha fapila Hae, mi nako kaufela
hane litaha fapila Hae cwalo, [Hakuna manzwi fa tepu—Mu.]…
kufitela A njanja. Miutwa ika comekiwa fa liito la Hae, hahulu.
Na ka kuta mwa mulaho. Na ka bulela kuli, “Ndate, mu swalele,
ha zibi sa sweli kueza.” Mi hape Ne ni eza nto yeñwi, mi cwale
Mali a Hae na swana sina sibaekiso fa mota, inza sileleza mota,
ku ni tebe kwa buhali bwaMulimu, hakuna bumaswe.
179 Mi Na taha ku Yena, ka bunolo, na kubama ku Yena. Se
nili…Na talima kwani, inge ni lobezi fa pata kuna, mi nekuna
ni buka ya kale ya sibi, mi libizo laka liñozwi fa halimu. Se nili,
“Mulena, kana Uka ni swalela?”
180 “Kaniti,” Na ize, ka meeto a lilato; aswala kwa makupo
a Hae, azwisa Mali amañwi cwalo, ni kuñolwa fateni kuli,
“Uswalezwi.” Ni ku nepela mwa Liwate la Kulibala. Mi ali,
“Cwale…”

Se nili, “Ni Itumezi, Mulena.”
181 Ki hali, “Cwale, Na ku swalela; mi wa mu nyaza.” Oh, sani
sa cinca siswaniso, ku na.
182 Na—Na zwa ku zona. Na ya kwani na yo ina ku yena, ni
kukala kubulela. Mi nana ni bupilo bo bu buhali kwamulaho wa
hae. Se nili, “Kana ha u Mukreste?”

Musali ali, “Ne ni hulezi mwa lapa la Bukreste.”
Mi se Nili, “Ki sikamañi se si ezahalile?”

183 Na ni bulelezi ka za ku sa utwana ni muuna hae, ni mo bana,
ni zeñwi cwalo. Se nili, “Kaufela, ka myaha ye kaufela, ha u si
ka pilamwa kozo kuzwa nako yo kopani niMulimu?”

Musali ali, “Muñaka, yeo ki niti.”
Se nili, “Kana hauna kuMu amuhela ona fa cwale?”
Musali ali, “Kana Uka ni nga nji?”
Se nili, “U sweli ku ngongota fa pilu ya hao cwale.”

184 Mi kuzwa mwa booth, fani fa bulilo fani, ni ku kubama
fapila sicaba sani; mishini ya miwayawaya yatuhela, lipulelo za
matapa za tuhela, ni lika zeñwi kaufela. Mi Na nanula mazoho
aka, ni mazoho aka…ni mazoho a kokonyani ani, ni ku mutisa
ku Jesu Kreste. Yeo ki niti. Kona cwalo, balikani. Musike mwa
talima…Jesu…
185 Hanina taba ka so ezize, kuli libi za hao ki zensu cwani, mo
li bezi ze bunolo bupilo bwa hao; Mulimu uyemi, busihu bo, inza

ngongota fa sikwalo sa pilu ya hao, kuli aku swalele, hakuna taba
kamba ki wena mañi.

186 Halu inamiseni litoho za luna fa muzuzu. Kezeli, taha kwa
siñwañwa kwani, nji cwani?

187 Ndate yakwa Lihalimu, oh, Ni lapela kuli U eze fela ona
fa…foo Moya o Kenile ha u sweli kuzamaya mwa muyaho.
Ha lu bateñi pili Mubuso, kuli lu fumane sishemo ni Wena, mi
Ni lumela kuli Uka folisa bakuli. Kono ona fa cwale, Ndate,
ha lu ikutwa kuli kuna ni taba yetuna, mi ye katulusa, batu
ba ziba kuli Keleke ya Hao imwa exoda, mi luya kwa Katulo.
Kusina kuziba kono, kakusasana, yomuñwi wakona kutaha kwa
mumbeta, mi lu lobezi, lu icongile. Nako ye, kamuso busihu,
ikona kubamwamochari kokuñwi, ni mioyo ya luna kwande koo
mwa Kuyakuile.

188 O Mulimu, ye ikona kuba hola ya mafelelezo! Ye ikona kuba
kolo ya mafelelezo yeo mutu aka amuhela. Babañata, hakuna ku
kakanya, ba inzi mo, baana ni basali, baba lakalize, ya pilile fela
bupilo bo bu swanela, kono ha si ka pepwa kale sinca, ha li zibi se
li talusa kutazwa ka Moya o Kenile, bupilo bo bu ipile ka kutala;
ni mawenge kaufela, a beulwe, a zwiswa ku bona, mi Moya wa
Mulimuwa ba kolobeza mwa sishemo sa Hae.

189 Ndate, Mulatiwa, Wena bo, busihu boo, ka Libizo la Mwana
Hao ya latwa, Jesu, zamaya kwa pilu kaufela mi ubulele fela
cwale? Mi cwale bona, mwa bunolo bwa lipilu zabona, ba nanule
mihupulo yabona ku Wena, ba nanule lipilu zabona ni kubulela
kuli, “KiNa yo fa, Jesu. Aku ninge cwale, inge felamoNi inezi, ni
ku ni bupa ni ku ni eza nto yeñwi ye shutana. Ni eze kubamufuta
wa muuna yo Kona kuba ni na kuli ni be yena. Mwahala bupilo
bwaka kaufela, U bulezi ku na. U bulezi ku na. U likile ku ni
hapeleza kueza ze shutana. U likile ku ni hapeleza kueza kuipa
ko kucwalo. Kono cwale lizazi se li likezi, Mulena, hamoho nina,
kono Ni itukisize kutaha cwale.” Lumeleza cwalo, Ndate. Foo
sishemo ha si sweli kubiza, kusikaba kale Katulo; kututa kwa
Keleke, ki kuzwa mwa Egepita; ha ba tahe, ba zamaye hamoho
ni sikwata sesituna, baba bizizwe. Lwa li kupa kaLibizo laHae.

190 Mi halunze lu inamisize litoho za luna, ni meto aitimile,
ni Bakreste ba lapela. Ha ni zibi haiba uka nanula fela lizoho
la hao, uli, “Muzwale Branham, u ni hupule. Na—Na lumela
linzwi kaufela lemubulela kuli ki Niti ka JesuKreste. Mi kaufela
luna lutokwa kutazwa ka Moya, mi, ha Ni cwalo, kale. Ni bile
membala wa keleke.” Kamba, mwendi ha u si kaba kale cwalo,
ni hanyinyani. Mwendi ubile muezalibi, wali kuba u amuhele
Kreste. Kamba, mubile membala wa keleke, mi ha mu si ka
pepwa sinca. Nanula lizoho la hao, uli, “U ni hupule, Muzwale
Branham,mwa tapelo ya hao. Ni bata kuba ya lukile.”

191 Mulimu aku fuyole. Mulimu aku fuyole, ni wena, ni wena,
wena, wena; ni wena, muzwale waka; ni wena, kezeli; ni wena,
muzwale; wena, wena, muzwale, kezeli. Na bona.
192 Oh, kwa nzohoto yaka, ki ba bakai kwanu? Nanula lizoho la
hao, uli, “U ni hupule,Muzwale Branham,Ni bata kupepwa.”
193 Cwale, muhupule, Moya o Kenile ubulela ku mina. Haiba Ni
mutanga Mulimu, Na ziba, kuya ka mo Ni yemezi fa katala fa,
kuli Moya o Kenile ubulela kwa lipilu kwanu. Balikani, Na kona
kuba ya ipitezi ku mina, kono ha Ni mufitelezi wa tumelo. Na
ziba ze Ni bulela; haiba Ni ziba butata bwa hao kuli buteni,
mi seo butuku bwa hao buli sona, mi Mulimu wa utwa tapelo
yaka ku wena. Mi ona mwa muyaho mo kuna ni batu baba
folisizwe, kwa kansa, ni bubofu, ni bushushu, ni lihole, ni lika
zeñwi kaufela. Mutalime mikopano mwahala lifasi. Ku cwani he
ku mina cwale? Ku cwani ka zeo cwale? Haiba U utwa tapelo
yaka ka seo, kikuli Ha utwi tapelo yaka ka buino bwa moyo wa
hao? Haiba Uka ni patululela fo kuna ni butata bwa hao, kikuli
Ha na kupatulula ku na cwale fo kuna ni butata bwa hao, hape?
194 Ki babakai baba ka nanula mazoho a mina, muli, “Muzwale
Branham u ni hupule. Ni bata, ka nako ye, ku kupa Mulimu kuli
ani utwele butuku”? Mulimu ami fuyole, ni mina, ni mina, hape.
Oh, mawi, ki muyaho kaufela fela, kai ni kai!
195 Hamunze mu inamisize litoho za mina. Ha ni zibi haiba
wena, ya nanuzi lizoho la hao, ube fela ni sishemo nyana, uli,
“Mulena, Ne ni na ni muhau omuñata wa kunanula lizoho laka,
uni fe muhau omuñata wa kuyema ha lapela. Haiba Uka ni
tahela, lisika pazula kale, Mulena, se kona sisupo saka ku Wena,
kuli Ni bata kuba ya lukile. Ni bata ku yo Ku katanyeza zazi
leliñwi. Hotola wo uka to swala kwa lizoho mi Ni ka ikataza fa
musamo o shwa. Dokota uka zwa mwa mumbeta waka; hakuna
zekona kuezahala. Mi, Mulimu, ni utwele butuku mwa moyo
waka. Ka nako yeswana moya o bata wa lifu usweli kufita mwa
sibaka, sisepe sa kale sa Sione ha si tahe, si ni lwale si ni ine. Ni
ka yo yema, Mulena. Ki kunga sishemo sesiñata, kono Sesiñwi si
ni zamaisa. Ni yemi.”Mulimu aku fuyole, muzwale.
196 Yomuñwi uka yema, ni kubulela kuli, “Ni yemi, Mulena.”
Mulimu aku fuyole, muzwale. Mulimu aku fuyole, muzwale,
kezeli.Muyeme fela ona cwalo.Mutu kaufela ya bata ku hupulwa
mwa tapelo ye, kwa puluso ya moyo wa hao, aku yeme. Mulimu
aku fuyole. Mulimu aku fuyole, mucaha tuwe. Mulimu aku
fuyole, muñaka. Mulimu aku fuyole, muzwale. Mulimu aku
fuyole, kezela ka.Mulimu aku fuyole, kezeli; wena,muzwale.
197 Yomuñwi hape ayeme cwale mi abulele kuli, “Kina Yo fa.
Muzwale Branham, Ha ni yemi fapila hao. Ni yemi fapila
Mulimu. Sesiñwi si ni bulelezi kuli ni yeme, mi Ni yemi.” Kana
muka eza cwalo? Muyeme fela cwale. Munge fela Mulimu ka
buñata. Mulimu aku fuyole, kalibe.

198 Kuna ni zeñata. Mulimu aku fuyole, kalibe. Yeo ki niti. Me
ya shebile inza sweli mbututu wa hae, inza lika kuyema, mioko
mwa meto a hae. Kikuli ha utahi nji? Aku yeme hape. Mulimu
aku fuyole, kalibe, musali muhulu na yemi fani, mi mane ki
yomuhulu luli, ka kuziba kuli una ni kutalimana ni Mulimu,
leliñwi la mazazi aa. Mulimu ami fuyole. Ki mañi ya ka yema
nako yetatama cwale, muli, “Ni ka yema”?

Amuyeme fela ona cwalo lu lapele.
199 Yomuñwi hape? Ni ikutwa fela kuli kuna ni yomuñwi ya bata
kuyema. Mwendi mu bata fela kuba fakaufi nyana. Musike mwa
li kasheza kwahule ni hanyinyani. Muyeme fela. Kana muka eza
cwalo? Mina baba bata kuba bukaufi ni Mulimu. Mulimu ami
fuyole. Yeo ki niti. Kana yomuñwi…Mulimu aku fuyole, kalibe.
Eeni, sha.
200 Kuna ni batu baba fitelela babalalu bao Ni sweli kutalimela
ona fa cwana, baba swanela kuyema, kakuli ku yemi Lingeloi la
Mulimu. Mulimu aku fuyole, kalibe. Yeo ki niti. Cwale, ku lukile,
muzwale, ku cwani ka zeo? Ku lukile. Mi, Lingeloi la Mulena
inge liyemi, Na ziba. Na Li bona, mi Ni ziba kuli kuna ni ya
lukela kuyema ona fa cwale. Ni ka libelela fa muzuzu fela. Mi
Mulimu…U ziba kuli U sweli kuikataza kwa pilu ya hao. U
yemi fani, mulikana ka. Yoo ki Yena ya ku bulelela kuli ayeme.
Kikuli hauna kueza cwalo? Yema fela ni ku Mu amuhela, ona fa
cwale. Ku lukile.
201 Kana mwa ziba cwale? Haiba Mulimu uka mi biza busihu
boo, mwa mukopano woo; kutazo ye, memo ye, ika yo mi
katanyeza kwabuse ha mu shwa. Ki sikamañi se mu ezize ka
sona? Haiba ha u zibi hande, luli, yema cwale, ili kuli A ku bone
ubata ku amuhela, ku zamaya mwa Liseli.
202 Cwale, Ndata luna ya musa yakwa Lihalimu, bana ba Hao
babande ba, lipilu ze bunolo, Linzwi liwezi mwa lipilu zabona
busihu boo. “Tumelo itaha ka kuutwa, ni kuutwa Linzwi.” Mi
Wakona ku utwa. Mi U nolofalize lipilu zabona, babañata ba
yemi, baana ni basali, bashimani ni basizana, baKu ipulela kuba
Mupulusi wa bona yomunde ni Mueteleli.
203 Mi cwale Lingeloi la Mulimu, Leliliteni mo cwale busihu
bo, Ha ba zamaise mwahala bupilo. Ha ba zamaiswe kwa
Kalvari onafa cwale, mwa lipilu zabona, ni kuamuhela Jesu kuba
Mupulusi wa bona. Mi cwale Moya o Kenile, ka Mali a Kreste,
utahe fafasi fa mioyo ya bona, ni kunga ku sa tokomela kaufela,
ni ku ba taza ka kolobezo ya Moya o Kenile. Bo kwateni ibe
busihu bobutuna mwa bupilo bwa bona. Lu ziba kuli ku cwalo,
kakuli busihu boo ba Ku amuhela. Lumeleza cwalo, Mulena, ona
fa cwale. Mi ha ba ye kwa mandu kuzwa mo, busihu cwana, ba
tabile ni kunyakalala, banze ba lumbaMulimu, ka lipilu za bona
kaufela. Ni lapelambuyoti ye ka Libizo la Kreste Jesu.

Cwale Mulena ami fuyole hanze muinzi.

204 Mutuhele ni mi buze cwale. Mañi ni mañi wa mina ya yemi,
mi muziba kuli kuna ni se si ezahalile ku mina hamunze mu
yemi cwalo, munanule mazoho a mina. Mu nanule fela lizoho
la mina, mwa ziba kuli sesiñwi si ezahalile. Mulimu ami fuyole.
Mulimu ami fuyole. Yani ki niti. Ina ni kuba cwalo, balikani.
Ina ni kuba cwalo. Na yema, ni boni fela ona fa cwale, lona
Lingeloi leliswana le Ni bulelanga za lona, lisweli kuzamaya
mwamuyaho mo fa; lona Lingeloi leliswana la Mulena, ona Siita
sa Mulilo. Ni bile ni kutaza ka mizuzu ye ketalizoho kamba ye
lishumi, mwatasa susumezo yani. Na Si utwa, ku Si bona fela ha
si zamaya mwa muyaho woo. Cwale, wakona kunahana kuli Ni
sweli kuambola za hao, kono ki Niti.
205 Cwale, Hani sepi kuli Ni ka biza nihaiba mukoloko wa
litapelo. Ni sepa kuli Ni ka yema ona fa ni kukupa fela Mulimu
kupaka kuli Ni mi bulelezi Niti, yeo ki niti, ka lisupo, ze
komokisa.
206 Ki babakai mwahali mo baba bata kufoliswa, ki sicaba se si
kula? Mu nanule mazoho a mina, kaufela ko muinzi. Mu nanule
felamazoho amina,muli, “Na amuhela cwalo.”Ku lukile.
207 Ni bata kuli utalime, upile, mi ulumele. Yomuñwi mwa
sicaba se, mwahali mo, yomuñwi mwahali mo, amutalime fela,
mi ali, “Mulena Jesu…”
208 Sina cwana. Na lumela, libaka le Ni ezelize pizo ya kwa
katala yani pili, lu lukela kufumana sishemo ni Yena. Se ki
sesinca ku na. Ni lukela kufumana sishemo ni Yena, pili.
Mi haiba Ni fumani kushemubiwa, ni kueza sishemo…Mi
wena, ka twelufu, kamba tuu, mioyo yataha ku Yena ona fani.
Kaniti, luli…
209 Cwale mina, mañi ni mañi wa mina sicaba baba tahanga
ku Kreste, mi, mufumane keleke yetezi Moya o Kenile yende ni
kuya ku yona. Mi teñi mwani ubate kolobezo ya Hae kufitela u
I fumana; kuya fela, busihu ni busihu, zazi ni zazi, mu zwelepili
fela kulapela. Mi ha musweli kutalima…
210 Cwale, mina sicaba baba kula. Haiba Ni mi bulelezi Niti,
Mulimu uka paka kuli ki Niti. Yeo ki niti. Zeo likona fela kueza
cwalo. Mi Mulimu uka li zibahalisa, haiba mu ka lapela fela ni
ku lumela ka lipilu za mina kaufela. Mutalime fela, ni kubulela
cwana…
211 Fani Lingeloi la Mulena hane li ni katani kwa Sikayo sa
Green, Indiana, myaha ye eiti kwamulaho; kasamulaho wa kuba
mwana, ha ni latelela, kubonisa lipono. Ha Ni ya ku Yena, Ki
hali, “Haiba u ka sepahala, eza kuli sicaba si ku lumele, hakuna
se si ka yema fapila tapelo.”
212 Cwale, Wa kona ku mi ezeza sona cwale kuli Wa kona cwale.
U zuhile kwa bafu. Mi Yena…sicaba kwande kwani fapila Hae.
Wa ziba se sili ku mañi ni mañi wa mina, se muezize, butata bwa

mina, lika kaufela ka zona. Kana mwa lumela cwalo? [Puteho ili,
“Amen.”—Mu.] Konakuli ulumele ka pilu ya hao kaufela.
213 Ni lemuha mucaha yainzi fa, ya lumela, ya lika ku, ba ni
tumelo. Kana u lumela kuli Mulimu uka ni lumeleza kuziba se
si fosahalile ku wena? Wa lumela? Haiba Uka lumela, kikuli uka
amuhela foliso ya hao? Una ni butata bwa pilu. Nji ha ki cwalo?
Kucwani hane Ni ka ku bulelela cwale kuli u iketile hande ku
zona?Kanamwa lumela cwalo?Muyeme famuzuzu fela.Muna ni
pilu ye ikalelwa, ni pilu ye bilaela. U ku katalize fa nako yeñwi.
Nako fela inosi, ha mu lobalanga, hape, za ku fipeliswanga,
mi una ni kunata pilu kuya ni kukuta, isweli kunata. Kana
ku cwalo? Kakuli, li tisa kalimelo kuzwa mwa mba ya hao, ye
taha mwahala misinga yani. Kana yeo ha ki niti nji? Hauna ku
katazwa ki zona ni kamuta. Mu buluke fela ze munani ona fa;
mwakona kuya kwamandumi mube hande.
214 Ha ni akalezi minahano ya hao. Na ni muenyi luli ku wena.
Wena u mutu fela ya inzi foo. Kana ku cwalo? Nali kuba ni ku
bone fateni mwa bupilo bwaka, mi hakuna sa na ziba ka wena.
Kana ki niti yeo?Mulumele kuli Mulena uteni mo!
215 Kaniti, mucaha tuwe, Ni bata ku kubuza nto yeñwi, mi ubone
haiba ye ki niti kamba nee. Ka mizuzu fela yelikani yefitile,
hañihañi fela, sesiñwi sa taha ku wena ha Ni kala kuambola za
“buhazo ne bu zwile mwa buhazo.” Nji ne si cwalo? Kana ne si
maikuto asili o bile ni ona, ha ne uinzi foo? Nji ha ku cwalo? Mi
kana ne mu si ka ni talimela ka nako yeswana yani, mi meto aka
a mi swala ka nako yeswana? Fani kona fo ne mu folisizwe, ka
butata bwa pilu, ona foo. Amen. Yeo luli ki niti. Utenimo.
216 Ha ni bali minahano ya mina, balikani. Ni bulela fela Niti,
mi Mulimu u li paka kuba Niti.
217 Ki sikamañi se mu nahana ka sona, se si inzi fani bukaufi ni
yena? Kana mwa lumela? Kana mwa ni lumela kuba mupolofita
wa Mulimu? Kana wa lumela kuli haiba Mulimu…Wena yainzi
kwa pata, kwanu kwa sipula sa kwa pata, kona libaka ha Ni
ambola ku mina hahulu, Moya kwa mulaho kwani, bukaufi ni
na. Kono kana wa lumela, haiba Ni kona kuswala moya wa hao,
Mulimu uka patulula se si fosahalile? Kikuli uka amuhela foliso
ya hao? U mali a shuka. Kana ku cwalo? Nanula lizoho la hao
haiba yeo ki niti. U yeme. Kana wa amuhela foliso ya hao cwale?
Mi Mulena Jesu Kreste aku eze kuba ya iketile hande kaufela.
Mulimu aku fuyole.
218 Mube ni tumelo. Yomuñwi mwahali mo ulumele. Mube ni
tumelo, ka lipilu za mina kaufela.
219 Ni bona mucaha yainzi fani ni suti ya mubala wa ndilu. Ki
yani uyemi fani fahalimwa hae. Una ni butuku bwa litalo, nji
cwani, mucaha tuwe? Kana ki niti yeo? Aku yeme. Oh, Na bona,
mu inzi ni sicaba se. Kana ku cwalo? Kihande, kana ubata kuya
kwa ndu hande? Nanula lizoho la hao mi uli, “Mulena Jesu, Ni

lumela cwale kuli Lingeloi la Mulena la etelela. Mi Ni lumela
kuli Ni folisizwe.”
220 Ki sikamañi se mu nahana ka zona, muuna ya tatama ku
yena fani, kana mwa lumela, ni mina? Amu yeme fa muzuzu
nyana, kuli Ni mi talime. Mu ni lumele kuba mutanga Mulimu;
ka lipilu kaufela? U bata kufeza butata bwa pilu bwani? Kona
so no nani, nji cwani? Kona so no “nani,” Se nili. Hamuna yona
cwale. Mwakona kuya kwamandu, ni mina.
221 Muuna ya tatama ku yena, ki sikamañi so nahana ka sona,
muñaka? Kana wa lumela ka pilu ya hao kaufela? Kana wa ni
lumela kubamupolofita waMulimu? Aku yeme. Kanawa lumela
ka pilu ya hao kaufela cwale? No bile ni kuikalelwa. Nji ha ki
cwalo? Mwabona? Kana ki cwalo? Nanula lizoho la hao. Wa kona
kuya kwa hae cwale. Jesu Kreste wa ku folisa.
222 Ku cwani he ku muuna ya tatama, ayeme, mwahala
mukoloko, kana wa lumela ka pilu ya hao kaufela? Aku yeme.
Kana wa ni lumela kuba mupolofita wa Mulimu, kuli nibe
mutanga Hae? Wa lumela kuli Uka ni bulelela se si fosahalile
ku wena, kuli u amuhele foliso ya hao? I mwa mumizo wa hao.
Kana ku cwalo? Zamaya kwa ndu mi ube hande, ka Libizo la
Jesu Kreste.
223 Mutu ufi kaufela mwa muyaho wo, ya bata kuba hande,
wakona kuzuha mi abe hande. Haiba mu ni lumezi, kakuba
mutanga Mulimu, muyeme cwale. Mulimu aku fuyole. Butata
bwa sisali, kansa, ki yani ya zwelapili. Mulimu a fuyolwe! Mañi
nimañi wamina, amu nanulemazoho amina kuMulimu.
224 Ndata luna yakwa Lihalimu, Ni kalimela cwale butuku
kaufela bwa muyaho wo, ku leleka moya o maswe kaufela, mi
cwale Moya o Kenile ha u nge sibaka cwale mi ueze mutu
kaufela hande.
225 Amu beye mazoho amina ku mañi ni mañi, mi muli,
“Kulumbwe Mulena,” kai ni kai. Ni kunyakalala ni kuba ya
tabile, kakuli Jesu Kreste uteni mo, yena Ngunyana ya Mulimu,
kuli ami eze hande, mañi ni mañi. 

